
Բացատրագիր 

 
Հարգելի ուսուցի՜չ 
Սույն ձեռնարկի նպատակը հեղինակի «Հանրահաշիվ 7» դա-

սագրքի օգտագործումը ավելի դյուրին դարձնելուն նպաստելն է։ 
Ձեռնարկը, բացի սույն ներածական բացատրագրից, ընդգրկում է 
երեք գլուխներ և երաշխավորվող գրականության ցանկ։  

Առաջին գլուխը վերաբերում է դասագրքի կառուցման մեթո-
դաբանությանը։ Այն բաղկացած է երկու ենթագլուխներից՝ որոն-
ցից առաջինում պարզաբանվում են դասագրքում չափորոշիչի հա-
յեցակարգային պահանջների իրագործման ուղիները։ Այստեղ 
առաջին հերթին անհրաժեշտ է նկատի ունենալ, որ «Հանրահա-
շիվ» ուսումնական առարկայի կրթական նպատակները, խնդիրնե-
րը և ակնկալվող արդյունքները բխում են «Մաթեմատիկա» առար-
կայի չափորոշիչի պահանջներից։ Եվ դրանք չափորոշիչում հա-
վուր պատշաճի գրված պահանջներ չեն, այլ ուսուցման գործըն-
թացում իրականացվելիք կրթական առաջնահերթ խնդիրներ, 
որոնց համար նախադրյալների ստեղծումը պետք է իրականացվի 
դասագրքում։ Ձեռնարկում ցույց են տրվում դասգրքում առկան 
այն նախադրյալները, որոնք նման հնարավորություն են ստեղծում 
հանրահաշվի ուսուցման այս փուլում մաթեմատիկայի չափորոշչով 
նախատեսված՝ հիմնական նպատակների, 7-9-րդ դասարաննե-
րում «Հանրահաշիվ» առարկայի ուսուցման նպատակների և 
«Հանրահաշիվ» առարկայի 7-րդ դասարանի ուսումնառության 

ակնկալվող վերջնարդյունքների ձևավորման ուղղությամբ։ Երկ-
րորդ ենթագլխում ներկայացվում է դասընթացի բովանդակությու-
նը՝ նրա կառուցման սկզբունքները, բովանդակային բաղադրիչնե-
րը, տեսական և կիրառական միջավայրերի փոխհարաբերությու-
նը, անդրադարձ է կատարում վարժությունների և խնդիրների հա-
մակարգի և մեթոդական ապարատի կառուցվածքներին։   

Ձեռնարկի երկրորդ գլխում շարադրվում են դասագրքի ուսուց-
ման մեթոդական հիմունքները։ Այն բաղկացած է վեց ենթագլուխ-
ներից։ Առաջին երկու ենթագլուխներում դիտարկվում են հանրա-
հաշվի ուսուցման դիտակտիկական սկզբունքների իրագործման 
հիմնական ուղիները և ուսուցման մեթոդների և տեխնոլոգիաների 
ներգրավման խնդիրը։ Երրորդ ենթագլուխը նվիրված է դասագր-
քի առանձին թեմաների ուսուցման հիմնախնդրին։ Այստեղ, մաս-
նավորապես քննարկվում են ուսուցման գործընթացում յուրաքան-
չյուր թեմայի կրթական նպատակների, խնդիրների, վերջնար-
դյունքների, բովանդակային բաղադրիչների, միջառարկայական 
կապերի իրականացման խնդիրները։ Հաջորդ երկու ենթագլուխ-
ներում բերվում է ուսումնական նյութերի թեմատիկ պլանավորումը 
և տվում են մեթոդական ցուցումներ և պարզաբանութմներ դա-
սագրքի խնդիրների և վարժությունների ուսուցման վերաբերյալ։ 
Վերջին ենթագլխում անդրադարձ է կատարվում ուսուցման գործ-
ընթացի միջոցով սովորողների հոգեկան երևույթների ձևավորման 
խնդրին։  

Երրորդ գլխում բերվում են նյութեր ուսուցչին լրացուցիչ օգ-
նություն ցույց տալու նպատակով։ Այն բաղկացած է հինգ ենթա-

գլուխներից։ Դրանցում դիտարկվում են տարբեր կարողություննե-
րով ու հակումներով սովորողներին, ուսուցման ընթացքի և արդ-
յունքների ստուգման ու գնահատման, տարբեր տիպի դասերի 
պլանավորման և ուսուցիչների համար կարևոր որոշ այլ հարցերի 
վերաբերյալ դիտարկումներ։ Բերվում է  երաշխավորվող գրակա-
նության ցանկ։  

Հեղինակ 

Գլուխ 1. ԴԱՍԱԳՐՔԻ ԿԱՌՈՒՑՄԱՆ 
ՄԵԹՈԴԱԲԱՆՈՒԹՅՈՒՆԸ 

 

1. Առարկայական չափորոշիչի հայեցակարգային  
պահանջների իրագործումը դասագրքում 

 
 Հասկանալի է, որ «Մաթեմատիկայի» առարկայական չա-

փորոշիչի պահանջների ամբողջական և լիարժեք իրագործումը 
հնարավոր է դառնում մաթեմատիկական առարկաների ողջ բնա-
գավառի ուսուցման արդյունքում։ Մեր խնդիրն է «Հանրահաշիվ 7» 
դասընթացը նպատակաուղղել այս պահանջների՝ իրեն վերաբե-
րող մասերի իրագործմանը։  

 
1) «Մաթեմատիկա» առարկայի ուսուցման հիմնական նպա-

տակների իրագործման համար անհրաժեշտ նախադրյալների 
ստեղծումը [20]: 

Նպատակ 1․Մաթեմատիկական այնպիսի գիտելիքների ու կա-
րողությունների հաղորդումն ու ձևավորումը, ինչն անհարաժեշտ է 
գործնական կիրառությունների, հարակից առարկաների ուսում-
նասիրման և կրթության շարունակականության համար։ 

Նպատակ  2։ Դասագրքում հանրահաշվական գիտելիքի, լեզ-
վի գործնական կիրառության խնդիրը լուծվում է նախ նրա «Հան-

րահաշիվը կիրառական միջավայրում» թեմայի շրջանակներում, 
որտեղ պարզաբանվում և ցուցադրվում են հանրահաշվական հիմ-
նական օբյեկտների՝ թվերի, տառերի, գործողությունների, արտա-
հայտությունների և բանաձևերի հիմնական կիրառությունները և 
մոդելավորման ընդհանուր խնդիրը։ Նույն նպատակին են ծառա-
յեցվում նաև մեծություններին, մասերին և տոկոսներին նվիրված 
նյութերը Այնուհետև, այդ կիրառությունները շարունակվում են դա-
սընթացի խնդիրների համակարգի «կիրառական» բաժնում, որ-
տեղ արդեն դիտարկվում են կիրառական ավելի լուրջ իրավիճակ-
ներ։ Այդ իրավիճակներում քիչ չեն նաև հարակից առարկաներին 
վերաբերող նյութեր, որոնց լուծումն էլ իրականացվում է հանրա-
հաշվական մոդելավորման միջոցով։ Ինչ վերաբերում է կրթության 
շարունակականությանը, ապա դասընթացում ընդգրկված է ծրագ-
րով նախատեսված ողջ նյութը, որը և կատարում է նաև չափորո-
շիչային այս պահանջը։  

Նպատակ  3։ Սովորողների մտքի պարզության ու հստակութ-
յան, քննադատական, վերլուծական, տրամաբանական և ալգո-
րիթմական մտածողության, ինտուիցիայի, տարածական պատկե-
րացումների ձևավորումն ու զարգացումը։ 

Իրագործումը։ Սովորողների մտքի պարզության ու հստա-
կության ձևավորմանն ու զարգացմանը նպաստում են հանրահաշ-
վի լեզվի համապատասխան հատկանիշները։ Դասագրքը սկսվում 
է հանրահաշվի լեզվի կառուցումով, որի պարզությունը և հստա-
կությունը ակնառու են դառնում ինչպես այդ կառույցի տեսքով, 
այնպես էլ կառուցման ընթացքում հայոց լեզվի հետ նրա շարունա-

կական համեմատություններով։ Այստեղ սովորողը մասնավորա-
բար տեսնում է, որ ի տարբերություն հայերենի, հանրահաշվական 
հասկացությունները չունեն հոմանիշներ, որ հանրահաշվում դա-
տողությունները պետք է լինեն այնքան հստակ ու պարզ, որ հնա-
րավոր լինի որոշել նրանց ճշմարիտ լինելը։ Հանրահաշվի մտա-
հանգումները կատարվում են տրամաբանության օրենքներով։ 
Ճիշտ է, ծրագիրը հնարավորություն չի տալիս խոսել այդ օրենքնե-
րի մասին, բայց դրանք քողարկված ձևերով մասնակցում են հան-
րահաշվական բոլոր մտահանգումներում։  

Վերջին նախադասույան մեջ արտահայտված միտքը, ինչպես 
նաև առաջադրանքների համակարգում հասկանալուն և ըմբռնե-
լուն ուղղված վարժությունները կնպաստեն տրամաբանական 
մտածողության զարգացմանը։ Այստեղ հարկ է նշել չափորոշիչա-
յին պահանջներում ապացուցման պահանջի բացակայությունը, 
ինչը էականորեն նվազեցնում է հեղինակի հնարավորությունները 
ոչ միայն սովորողների տրամաբանական մտածողության ձևավոր-
ման ու զարգացման խնդրի լուծման տեսանկյունից։  

Նշենք, որ մաթեմատիկական ապացուցումը կատարում է երեք 
կարևորագույն գործառույթներ։ Այն հնարավորություն է տալիս 
նախ հայտնաբերել ապացուցվող դրույթը, հասկանալ և հիմնավո-
րել այն։ Այս գործառույթները խթանում են սովորողի միտքը, բա-
ցառում են սերտումը և նպաստում ինչպես սովորողների տրամա-
բանական մտածողության, այնպես էլ ստեղծագործական ունա-
կությունների զարգացմանը։ Այնուամենայնիվ ես առաջադրանք-
ների համակարգում ներառել եմ վերլուծմանը և համադրմանը 

ուղղված առանձին բաժին, որտեղ և վարժությունների տեսքով 
իրականացնում եմ նշված բացը վերացնելու խնդիրը։  

Սովորողների ալգորիթմական մտածողության և ինտուիցիայի 
ձևավորման և զարգացման խնդիրների լուծվում են դասագրքում 
զետեղված բազմաթիվ վարժությունների լուծման և տեսական հա-
րուստ նյութի յուրացման արդյունքում։ Այս պահանջների իրակա-
նացումը ավելի արդյունավետ կդառնա միջին դպրոցի հաջորդ 
դասարաններում՝ հանրահաշվի ուսուցման գործընթացում։ 

Նպատակ 3։ Մաթեմատիկայի՝ որպես գիտության ու տեխնի-
կայի ունիվերսալ լեզվի, երևույթների ու պրոցեսների մոդելավոր-
ման միջոցի մասին պատկերացումների ձևավորումը։ 

Իրագործումը։ Դասագրքում հանրահաշվի լեզվի կառուցմանը 
նվիրված առաջին թեմային հաջորդում է «Հանրահաշիվը կիրա-
ռական միջավայրում» թեման, որտեղ ներկայացվում է մոդելավոր-
ման խնդիրը, ինչը ըստ էության, նաև գիտության և տեխնիկայի 
տարաբնույթ երևույթների և գործընթացների վերաբերյող իրավի-
ճակների մոդելավորում է։ Այսինքն, վերջիններիս ներկայացումն  
հանրահաշվի լեզվող՝ որպես հանրահաշվական խնդիր և լուծումը՝ 
հանրահաշվի  լեզվի միջոցներով։   

Նպատակ 4։ Մաթեմատիկայի՝ որպես համամարդկային մշա-
կույթի բաղադրիչի, գիտատեխնիկական առաջընթացում նրա 
նշանակալի ներդրման ընկալման ձևավորում։  

Իրագործումը։ Դասընթացը սկսվեւմ է հանրահաշվի լեզվի 
կառուցումով։ Հայերենի հետ պարբերական համեմատությունները 
և լեզվի կառուցմանը անմիջականորեն հաջորդող թեմայում այդ 

լեզվի կիրառություններին նվիրված նյութերը ցույց են տալիս, որ 
այս նոր լեզուն ոչ թե հերթական բնական լեզու է, այլ բնության 
ճանաչման, ճշմարտության բացահայտման յուրօրինակ գործիք։ 
Այն ամբողջությամբ ուղղված է մարդու հոգևոր աշխաևհին և սեր-
տորեն փոխկապակցված է այդ աշխարհը լցնող մշակութային այլ 
արժեքների հետ։  

Սովորողների համար դժվար ընկալելի, բայց շատ կարևոր չա-
փորոշիչային այս խնդրի լուծումը դասագրքում իրագործվում է 
նաև առաջադրանքների բաժնի «Գնահատում, արժեք» բաժնում 
զետեղվված նյութերի միջոցով, որտեղ հանրահաշվական նյութին 
տրվում է նաև մշակութային գնահատական, վերջինս ներկայա-
նում է նաև որպես մշակութային արժեք։  

Նպատակ 5։ Մաթեմատիկայի գործնական նշանակության, 
բնագիտական առարկաներում ու մարդու տեխնիկական գործու-
նեության մեջ բազմաբնույթ կիրառությունների մասին պատկերա-
ցումների զարգացում։ 

Իրագործումը։ Հանրահաշվի գործնական նշանակության ցու-
ցադրումը սկսվում է դասընթացի՝ հանրահաշվի կիրառություննե-
րին նվիրված բաժնից և շարունակվում հետագա բոլոր թեմանե-
րում։ Հանրահաշվի նյութի սահմանափակ ծավալը հնարավորութ-
յուն չի տալիս խորությամբ բացահայտելու բնագիտական առար-
կաների և մանավանդ տեխնիկական բազմաբնույթ կիրառություն-
ների մասին ամբողջական պատկերացումներ ձևավորելու։ Խնդի-
րը լուծվում է հիմնականում կիրառական խնդիրների բովանդա-
կության շրջանակներում։  

 Նպատակ 6։ Նախաձեռնողականության դաստիարակումը, 
դժվարությունները հաղթահարելու կամային որակների ու պատ-
րաստակամության զարգացումը։ 

 Իրագործումը։ Հանրահաշվի տեսական նյութի տրամաբա-
նական կառույցի ուսումնասիրությունն ու յուրացումը և առանձնա-
պես նրա խնդիրների լուծման գործընթացը  սովորողների մոտ 
ձևավորում են համառություն, տոկունություն և կամային այլ դրա-
կան որակներ։ Իսկ վարժությունների լուծումը, որոշակի նպատա-
կի առկայությունը, պատասխանը որպես դրան հասնելու պայմա-
նը, սովորողի մոտ ձևավորում և զարգացնում են նաև նպատա-
կասլացության կամային որակը։ Հանրահաշվական նյութի հե-
տաքրքիր ներկայացումը, նրա գեղագիտական էության բացահայ-
տումը դառնում են դրական հույզերի առաջացման պատճառ։ 
Վերջիններս, մանավանդ՝ ինտելեկտուալ հույզերը սովորողի մոտ 
հակված են ձևավորելու նախաձեռնողականություն՝ առաջադրված 
խնդիրները լուծելու հարցում։  

Նպատակ 7։ Ստեղծող, անընդհատ կրթվող և ինքնակրթվող, 
ինքնուրույն, սոցիալապես ակտիվ անհատի ձևավորումը:  

Իրագործումը։  Հանրահաշվի տեսական և հտկապես գործ-
նակաան առաջադրանքների կատարումը  նպաստում է այս պա-
հանջի առաջին մասի կատարմանը։ Նույն գործընթացները նվա-
զեցնում են սովորողի սոցիալական ակտիվությունը։ Հետևապես 
այդ վերջին պահանջի իրագործումը հիմնականում պայմանավոր-
ված է ուսուցման գործընթացի կազմակերպումից, նրանում ման-
կավարժական տեխնոլոգիաների ընտրությունից և այլն։  

2) Ուսուցման նպատակները՝ ըստ կրթական աստիճան-
ների․ 7-9-րդ դասարաններում «Հանրահաշիվ» առարկայի (դա-
սընթացի) ուսուցման նպատակների իրագործումը [20] 

Նպատակ 1։ Տրամաբանական և ալգորիթմական մտածողութ-
յան ձևավորում ու զարգացում։ 

Իրագործումը։  Այս պահանջի բավարարման հարցը քննարկ-
վել է նախորդ՝ ա կետի 2) պահանջի իրագործմանը վերաբերող 
մասում։ Ավելացնեմ, որ դասընթացում ալգորիթմական մտախո-
ղության ձևավորմանն ու զարգացմանն են ուղղված մասնավորա-
պես բազմանդամների հետ կատարվող գործողություններիբ վե-
րաբերող տեսական և գործնական նյութերը։  

Նպատակ 2։ Թվի գաղափարի համակարգված զարգացումը, 
թվաբանական գործողություններ կատարելու բանավոր և գրավոր 
հմտությունների ձևավորում, 

Իրագործումը։  Դասընթացում թվի գղափարը ընկած է հան-
րահաշվի այբուբենի հիմքում։ Ոչ միայն թվերն են ուղղակիորեն 
մասնակցում հանրահաշվական արտահայտությունների ու բա-
նաձևերի կազմման մեջ, այլև տառերը կամ փոփոխականները 
նույնպես ընդունում են թվային արժեքներ։ Ասվածը ցույց է տալիս 
այն կարևոր դերը, որ դասընթացում վերապահվում է թվերին։ Սա 
արտահայտվում է այնպիսի վարժություններում, որտեղ պահանջ-
վում է հաշվել արտահայտության արժեքը փոփոխականների ըն-
դունած զանազան արժեքների դեպում։ Հանրահաշվական օրենք-
ները և հատկությունները նույնպես առաջին հերթին ստուգվում են 

թվերի համար կամ էլ ընդհանրացվում են որպես թվային օրինա-
չափությունների անալոգներ։ Այս ամենը թույլ է տալիս սովորողնե-
րին ամրապնդելու նախորդ տարիներին թվերի հետ կատարվող 
գործողությունների տեխնիկան, մեծացնել թվերի հետ վարվելու 
հմտությունը։ Սակայն թվերի համակարգված ուսուցման հարցը 
թողնվում է միջին դպրոցի ավելի բարձր դասարաններին։   

Նպատակ 3։ Հանրահաշվական արտահայտությունների հետ 
գործողություններ կատարելու հմտությունների ձևավորումն ու 
զարգացում։ 

Իրագործումը։ Ի տարբերություն ներկայումս մեր հանրակր-
թության հիմնական դպրոցում գործող հանրահաշվի դասընթացի, 
այս դասագրքում պահպանվում է հանրահաշվական արտահայ-
տությունների կառուցման ավանդական եղանակը, որտեղ ակնա-
ռու են դառնում արտահայտությունների և օրենքները, և հատկութ-
յունները։ Եվ հենց այդ օրենքներն ու հատկություններն են, որ 
հնարավորություն են տալիս և հասկանալի են դարձնում հանրա-
հաշվական արտահայտությունների ձևափոխությունները։ Այստեղ 
հարկ է խոսել մի կարևոր հանգամանքի մասին։ Բանն այն է, որ 
հանրահաշվական օրենքներն ու հատկությունները ըստ էության 
հանրահաշվական արտահայտությունների հատկություններն են, 
որոնք հիմնականում /գոնե Հ7-ի շրջանակներում/ արտահայտվում 
են հավասարության միջոցով։ Այդ պատճառով հավասարությունը 
հանրահաշվի և ողջ մաթեմատիկայի ամենակարևոր բանաձևն է, 
և մաթեմատիկական տեքստերը սովորաբեր հագեցված են լինում 
հավասարություններով։ Իսկ մեր չափորոշիչում և ծրագրում խոսք 

չկա հավասարության մասին։ Նկատի ունենալով ասվածը, դասըն-
թացում մտցվում է հավասարության գաղափարը՝ որպես ճշմարիտ 
բանաձև և բերվում է որոշ տեսական և գործնական նյութ հավա-
սարության վերաբերյալ։  

Նպատակ 4։ Գործնականում և հարակից առարկաներում կի-
րառվող հանրահաշվական գիտելիքների և հմտությունների զար-
գացումը, 

Իրագործումը։ Այս պահանջը ըստ էության ա կետի 1) պա-
հանջի մասնավորեցումն է հանրահաշիվ 7 դասընթացի համար։ 
Այդ պահանջի իրագործման բաժնում էլ շարադրված են համապա-
տասխան լուծումները։  

Նպատակ 5։ Նորագույն տեխնոլոգիաների կիրառմամբ սովո-
րողների ինտելեկտուալ զարգացման խթանումը և ժամանակակից 
հասարակության լիիրավ անդամ դառնալու համար անհատի անհ-
րաժեշտ որակների ձևավորումը։ 

Իրագործումը։  Դասընթացի բովանդակությունը հնարավո-
րություն է տալիս նրա ուսուցման ընթացքում կիրառել ինչպես ա-
վանդական, այնպես էլ ժամանակակից տեխնոլոգիաներ։ Մասնա-
վորապես այդ տեխնոլոգիաների շարքում կարող են լինել և քննա-
դատական մտածողության զարգացման, և՛ զարգացնող ուսուց-
ման տեխնոլոգիաներ։ Ժամանակակից հասարակության լիիրավ 
անդամ դառնալու համար անհրաժեշտ որալկների ձևավորմանը 
կարող են նպաստել ինչպես դասընթացում ընդգրկավ մի շարք 
տեսական և գործնական նյութեր, այնպես էլ ուսուցման ժամանա-
կակից տեխնոլոգիաների ճիշտ ընտրությունը։ Այդ նպատակին 

կարող են ծառայել տեղեկատվական և հաղորդակցական, նա-
խագծային, խաղային, համագործակցային և խմբային տեխնոլո-
գիաները։  

Նպատակ 6։ Մտքի հստակության և ճշգրտության, քննադա-
տական մտածողության, դժվարությունները հաղթահարելու կարո-
ղությունների ձևավորումը։ 

Իրագործումը։ Այս պահանջի իրագործմանն ուղղված լուծում-
ները մասնակիորեն ներկայացված են ա կետի 2) և 6) պահանջնե-
րի իրագործման մասում։ Ավելացնեմ նաև, որ դասընթացի 
սկզբում, հանրահաշվի լեզվի կառուցմանը նվիրված բաժնում հա-
վասարության հետ միասին ես դիտարկում եմ նաև բանաձևերի 
ճշմարտության խնդիրը, ինչը կարևորագույն նշանակություն ունի 
մաթեմատիկայի նկատմամբ սովորողների հայացքների ու մոտե-
ցումների ձևավորման հարցում։ Սա հնարավորություն է տալիս 
հասկանալու, որ հանրահաշիվը ծառայում է որպես ճանաչողութ-
յան, իրականության մասին ճշմարիտ գիտելիքներ ստանալու, 
ճշմարտության բացահայտման միջոց։ Եվ այստեղ նրա հիմնական 
գործիքները ուսումնասիրության այս փուլում երկուսն են՝ ա․հավա-
սարությունները որպես հիմնական ճշմարտություններ, բ․ Ապա-
ցուցումը որպես ճշմարտության բխեցման հիմնական ճանապարհ։ 

Նպատակ 7։ Գիտական և տեխնոլոգիական առաջընթացում 
մաթեմատիկայի դերի ու նշանակության կարևորումը։ 

Իրագործումը։  Այս պահանջի իրագործմանն է ուղղված ա 
բաժնի 3) պահանջի իրագործմանն ուղղված բացատրությունը։ 
Իսկ այստեղ պահանջվող արժեբանական գնահատականին անդ-

րադարձ է կատարվում դասընթացի առաջադրանքների բաժնի  
«Գնահատում, արժևորում»  վարժությունների համակարգում։  

Նպատակ 8։  Համակարգչային ծրագրերի տիրապետումը, ո-
րոնք նպաստում են հանրահաշվի մատչելի յուրացմանը։ 

Իրագործումը։  Այս պահանջի իրագործմանը ուղղված կլինի 
դասընթացի տեսական և գործնական առանձին նյութերի ուսուց-
ման ընթացքում տեղկատվական և հաղորդակցակամ տեխնոլո-
գիաների կիրառումը։ Այդ գործընթացը խթանելու համար ես դա-
սընթացի առաձադրանքների բաժիններում զետեղել եմ հատուկ 
դինամիկ մաթեմատիկայի միջոցով լուծվող առաջադրանքներ։ 

Նպատակ 9։ Հետազոտական աշխատանքների կարողության 
ձևավորումը: 

Իրագործումը։  Այս պահանջի կատարումը զգալիորեն դժվա-
րանում է չափորոշիչային վերջնարդյունքների ցանկում ապացույ-
ցի պահանջի բացակայությունը։ Սակայն դասընթացի բոլոր դա-
սերին հաջորդող առաջադրանքների բաժիններում ընդգրկված է 
«Վերլուծում, համադրում» վերատառությամբ բաժին, որտեղ զե-
տեղված վարժությունները սովորողին հնարավորություն են տալիս 
իրագործել հետազոտական աշխատանքներ, զարգացնել հետա-
զոտելու և ստեղծագործելու իր  կարողությունները։ 

Հեղինակի նկատառումները 

Հարկ եմ համարում ուսուցիչների ուշադրությունը հրավիրել 
հետևյալի վրա։  

Նկատառում 1: Ինչպես նշվեց վերևում, մաթեմատիկան և, 
մասնավորապես, հանրահաշիվը որպես գիտություն նպատա-
կաուղղված է իրականության ճանաչմանը։ Իրականության մասին 
ամենատարբեր գիտությունների միջոցով ստացվող տեղեկատ-
վության մեջ մաթեմատիկայի կոչումը ճշմարիտը գտնելն է։ Եվ ժա-
մանակակից բնական գիտությունները դժվար է պատկերացնել ա-
ռանց մաթեմատիկայի կիրառության։ Մաթեմատիկան ունի ճշմա-
րիտի բացահայտման բացահայտման յուրօրինակ, ինքնատիպ և 
անխոցելի մոտեցում։ «Հանրահաշիվ 7» դասընթացում այդ մոտե-
ցումը բաղկացած է երկու էտապից։ ։  

ա․Կան հիմնական ճշմարտություններ, որոնք կոչվում են հա-
վասարություններ։  

բ․ Յուրաքանչյուր հանրահաշվական պնդման կամ բանաձևի 
ճշմարտությունը հաստատվում է այն տրամաբանության օրենքնե-
րի հիման վրա հավասարության հանգեցնելու միջոցով։ Հանգեց-
ման կամ բխեցման այդ գործընթացը կոչվում է ապացուցում։ 
Ապացուցումը բացի հանրահաշվական պնդման կամ բանաձևի 
ապացուցումից կատարում է ևս երկու գործառույթ։ Այն հնարավո-
րույթւոն է տալիս հայտնաբերել հանրահաշվական պնդումը կամ 
ճշմարտությունը և հասկանալ այն։ 

 Ահա նշված տեսանկյուններից կարևորելով հավասարութ-
յան և ապացուցման հասկացությունների դերը հանրահաշվի դա-

սընթացում, և արձանագրելով դրանց բացակայությունը չափորո-
շիչային պահանջներում, ներկա դասընթացում այնուամենայնիվ 
դրանք ներառվում են՝ առանց խախտելու կամ խեղթյուրելու չափո-
րոշիչային և ծրագրային պահանջները։ 

Նկատառում 2: Չափորոշիչայի պահանջներում իրավացիորեն 
մեծ տեղ է հատկացվում մտածողության և կամքի հոգեկան գոր-
ծընթացներին։ Հարկ եմ համարում նշել, որ մաթեմատիկայի և, 
մասնավորապես, հանրահաշվի ուսուցման գործընթացը ի զորու է 
ձևավորել և զարգացնել նաև հոգեկան այնպիսի գործընթցաներ, 
ինչպիսիք են ուշադրությունը, հիշողությունը, երևակայությունը, 
հույզերը, զգացմունքերը․․․Այս նկատառման հաշվառումը կարող է 
նպաստել նաև չափորոշիչային այլ պահանջների հաջող իրագործ-
մանը։ (Տես [?]): 

 
3) Հանրահաշիվ» առարկայի 7-րդ դասարանի ուսումնա-
ռության ակնկալվող վերջնարդյունքները  

Հանրահաշվի առարկայական ծրագրով նախատեսվող վերջ-
նարդյունքները ակնկալվում է ստանալ տարբեր թեմաներիում 
ընդգրկված դասերից՝ հետևյալ բաշխվածությամբ․ 

 
Թեման – Հանրահաշվի լեզուն 

Ճանաչի հանրահաշվի լեզվի հիմնական տարրը՝ թվերը, տա-
ռերը, արտահայտությունները, հավասարությունները, հավասա-
րումները, 

Կատարի հանրահաշվական արտահայտությունների նույնա-
կան ձևափոխություններ՝ օգտվելով դրանց հավասարության կամ 
նույնաբար հավասար լինելու հատկություններից, 

Հաշվի հանրահաշվական արտահայտության թվային արժեքը։ 
 

Թեման – Հանրահաշիվը կիրառական միջավայրում 

Գտնի թիվը տրված մասով։ Գտնի թիվը տրված տոկոսով: Հա-
մեմատի տարբեր արժույթները՝ ըստ փոխարժեքի և կայացնի ֆի-
նանսական որոշումներ։ 

Ճանաչի թվի, տառի, հանրահաշվական գործողությունների, 
արտահայտությունների, հավասարությունների և հավասարումնե-
րի  ներկայացումները կիրառական միջավայրում և կարողանա 
պարզագույն իրադրություններում կատարել մոդելավորումներ 
դրանց միջոցով։  

 
Թեման - Բազմանդամներ 

Սահմանի բնական ցուցիչով աստիճանը, իմանա և կիրառի 
դրա հատկությունները։ 

Սահմանի միանդմի և բազմանդամի հասկացությունները, գու-
մարի, հանի բազմանդամները, բազմապատկի բազմանդամը 
միանդամով, բազմանդամը՝ բազմանդամով։ Վերլուծի բազման-
դամը արտադրիչների։ 

Լուծի մեկ անհայտով գծային հավասարումներ։ 

Լուծի տեքստային խնդիրներ շարժման, մասերի, տոկոսների 
վերաբերյալ։ 

 
Թեման – Կրճատ բազմապատկման բանաձևեր 

Իմանա և կիրառի կրճատ բազմապատկման բանաձևերը։ 
 

Թեման - Բազմություններ 

Ճանաչի և գրի բնական, ամբողջ և ռացիոնալ թվերի բազմութ-
յունները և դրանց տարրերը։ Բնորոշի բազմությունը և որոշի տար-
րի պատկանելությունը բազմությանը։ 

Միավորի, հատի տրված վերջավոր բազմությունները։ Հաշվի 
դրանց տարրերի քանակը։  

 
Թեման – Ֆունկցիաներ 

Ծանոթ լինի ֆունկցիայի, նրա գրաֆիկի, որոշման և արժեքնե-
րի տիրույթների, կորդինատային ուղղի և հարթության գաղափար-
ներին։  

Սահմանի գծային ֆունկցիան։ Կառուցի գծային ֆունկցիայի 
գրաֆիկը։  

Սահմանի ուղիղ և հակադարձ համեմատականությունները։ 
Կազմի երկրաչափական, ֆիզիկական մեծությունների միջև ուղիղ 
և հակադարձ համեմատականությունների աղյուսակներ։ Լուծի 
տեքստային խնդիրներ, ուղիղ և հակադարձ համեմատականութ-
յան վերաբերյալ։ 

Թեման – Վիճակագրության տարրերը, Հավանականություն 

Հավաքի և մշակի տվյալներ։ 
Կարողանա հավաքագրել տվյալներ, ներկայացնի դրանք ցո-

ղուն-տերև դիագրամների տեսքով։ 
Հաշվի տրված պատահույթի հավանականությունը (օր.` գտնի 

երկու զառերը նետելիս վերին նիստերի թվերի գումարը 7 լինելու 
հավանականությունը)։ 

Համեմատի տարբեր արժույթները՝ ըստ փոխարժեքի և կա-
յացնի ֆինանսական որոշումներ: 

 
4)  «Հանրահաշիվ» առարկայի (դասընթացի) ընդհանուր 
բնութագիրը 

Հանրահաշիվը մաթեմատիկայի հիմնական բնագավառներից 
մեկն է և մեծ մասամբ ընկած է դրանց կառուցումը հիմքում։ Գի-
տության ամենատարբեր բնագավառներում ու տեխնիկայում մա-
թեմատիկայի  բազմապիսի կիրառությունները իրագործվում են ա-
ռաջին հերթին որպես հանրահաշվի կիրառություններ։  

Հանրահաշվի դպրոցական դասընթացը կազմում է ժամանա-
կակից հանրահաշվի շատ փոքր մասը։ Սակայն այդ փոքր մասն 
անգամ բավարար է պատկերացնելու համար հանրահաշիվը որ-
պես լեզու՝ իր հստակությամբ, տրամաբանվածությամբ, պարզութ-
յամբ և այլ հատկանիշներով, որոնք թույլ են տալիս նաև այն ըն-
կալել Գալիլեյի բնութագրմամբ՝ «որպես լեզու, որով գրված է 
բնության գիրքը»։ Ներկա դասընթացում բնությունը, որի ճանաչո-

ղությանն է ուղղված հանրահաշվի լեզուն, հանդես է գալիս որպես 
հանրահաշվի կիրառական միջավայր և կազմում է առարկայի ան-
քակտելի մասը։ Միևնույն ժամանակ, հանրահաշվի ուսուցման ըն-
թացքում ստացած գիտելիքները կիրառվում են հանրակրթական 
մի շարք առարկաներում՝ որպես այնտեղ առաջացած իրավիճակ-
ների և խնդիրների մոդելավորման և այդ ճանապարհով դրանց 
հանգուցալուծման միջոց։  

Հանրահաշվի լեզուն նաև նպաստում է սովորողի խոսքի մշա-
կույթի այնպիսի տարրերի զարգացմանը, ինչպիսիք են պարզութ-
յունը, հստակությունը, փաստարկվածությունը, տրամաբանվա-
ծություն։ Նրա ուսուցումը նպաստում է սովորողի խոսքի մշակույթի 
մակարդակի բարձրացմանը։   

Հանրահաշվի ուսուցման գործընթացը ունի սովորողի ինտե-
լեկտուլ և ստեղծագործական ներուժի զարգացման մեծ ներուժ։ 
Այն նաև հանդես է գալիս որպես սովորողի ուշադրության, կամա-
յին որակների, երևակայության, մտածողության և հոգեկան այլ եր-
ևույթների ձևավորման և զարգացման կարևորագույն միջոց։ -
Հանրահաշվի դպրոցական այս դասընթացը ունի արժեքների 
ձևավորման մեծ ներուժ։ Նրա ուսուցման գործընթացը ի զորու է 
ձևավորելու ոչ միայն ճանաչողական, այլև գեղագիտական ար-
ժեքներ, օգնել սովորելու գեղեցիկով ապրելու արվեստը։ Այն իզո-
րու է ձևավորելու նաև բարոյական արժեքներ՝ բարին ու արդարը, 
ավելացնել սովորողի ինքնահարգանքը և հարգանքը այն տիրա-
պետողնրի նկատմամբ։ Հանրահաշվի ուսուցման գործընթացում 

կարող են ձևավորվել նաև ազգային և համամարդկային արժեք-
ներ։  

 
2. Դասագրքի բովանդակությունը 

 
1) Բովանդակության կառուցման հիմնական սկզբունքնե-
րը 

Այստեղ չափորոշիչի [20] համապատասխան սկզբունքներից 
առանձնացված են ներկա դասընթացին վերաբերող սկզբունքնե-
րը։  

 Բովանդակությունը համապատասխանում է գիտության, 
տեխնոլոգիաների և մշակույթի ժամանակակից նվաճումներին: 

 Դասընթացի բովանդակության մեջ հաշվի են առնվել ման-
կավարժության, մաթեմատիկայի դասավանդման մեթոդիկայի և 
տեխնոլոգիաների, դասագրքաստեղծման ներկա նվաճումները։ 
Հաշվի են առնված և հնարավորինս համապատասխանեցված է 
այլ երկրների կրթական բովանդակություններին՝ չսահմանափա-
կելու համար սովորողների հնարավորությունները, ինչպես նաև 
ՀՀ-ում կրթության զարգացման հնարավոր ուղղությունները և երկ-
րի համար անհրաժեշտ մասնագետների պատրաստման խնդիրը: 
Մասնավորապես, արմտյան ավանդույթները հաշվի առնելով, 
նրանում մեծ տեղ է հատկացվել մաթեմատիկայի կիրառական մի-
ջավայրին։  

 Բովանդակությունը համապատասխանում է սովորողների 
վերաբերմունքի և արժեքային համակարգի ձևավորման սոցիալա-

կան նպատակներին: Առօրյա կյանքին առնչվող խնդիրների լու-
ծումն ու մոդելների կիրառումը պետք է հնարավորություն տան սո-
վորողներին ներգրավվելու հասարակության մեջ, կողմնորոշվելու 
տարբեր իրավիճակներում, ձևավորելու հիմնավորված տեսակետ: 

Հաշվի է առնված և ներկայացված է հանրահաշվի կրթական 
ներուժը արժեքների, արժեքային կողնորոշումների և սովորողնե-
րի արժեհամակարգի ձևավորման գործում։ Այդ նպատակին են 
ծառայեցվում ինչպես հանրահաշվական առանձին նյութեր, այն-
պես էլ կիրառական միջավայրում առաջացած խնդիրներ, որոնք 
մոդելավորվում են հանրահաշվական օբյեկտների միջոցով։ Խնդ-
րի արդյունավետ լուծման նպատակով դասագրքի առաջադրանք-
ների բաժնում առանձնացված է նրա լուծմանն ուղղված առանձին՝ 
«Գնահատում, արժեք» բաժինը։ Առօրյա կյանքին առնչվող և այլ 
տեքստային խնդիրների լուծումն ու մոդելների կիրառումը պետք է 
նպաստեն սովորողներին կողմնորոշվելու տարբեր իրավիճակնե-
րում, ձևավորելու հիմնավորված տեսակետ: 

 Բովանդակությունը համապատասխանում է սովորողների 
ստեղծագործական ունակությունների զարգացման նպատակնե-
րին։ Թեմաների ընտրությունը, բաշխվածությունը և շարադրանքը 
միտված են ազատ, քննադատաբար և տրամաբանված մտածելու, 
ստեղծագործելու ունակությունների զարգացմանը:  

Դասընթացի նյութի բաշխվածությունը համապատասխանում է 
նրա դեդուկտիվ շարադրանքին։ Վերջինս իր խորքում կրում է աք-
սիոմատիկ բնույթ, ինչը նպաստում է սովորողների քննադատա-
կան ևն տրամաբանական մտածողության զարգացգացմանը։ 

Միևնույն ժամանակ, չափորոշիչում ապացույցի երևույթին պատ-
շաճ տեղ չհատկացնելը կասեցնում է դեդուկտիվ տեսություններին 
և ընդհանրապես մաթեմատիկային հատուկ և տրամաբանության 
օրենքներով ընթացող բխեցման գործընթացը։ Այդ բացը դասըն-
թացում հաղթահարված է «Վերլուծոըմ, համադրում» բաժնի առա-
ջադրանքներում ապացուցման վարժությունների ներառմամբ։ 
Վերջիններիս լուծումներն էլ, իրենց հերթին նպաստում են նաև 
սովորողների ստեղծագործական ունակությունների զարգացմա-
նը։  

 Բովանդակությունը համապատասխանում է շարունակակա-
նության պահանջներին։ Հաշվի են առնվել առարկայի առանձնա-
հատկությունները, թեմաները փոխկապված են, պահպանված է 
տրամաբանական հաջորդականությունը, ինչպես նաև սովորողնե-
րի տարիքային առանձնահատկությունները: 

Դասընթացի հիմքում դրվել է հանրահաշվի լեզվի դեդուկտիվ 
կառույցը և նրա կիրառական միջավայրը։ Ըստ էության այդ կա-
ռույցւ հանրահաշվական արտահայտությունների դաշտն է, որը 
ընկած է նաև ողջ միջին դպրոցի հանրահաշվի դասընթացի հի-
մում։ Հետագա թեմաները հենվում են այս նյութի վրա։ Մասնավո-
րապես, բազմանդամներին վերաբերող նյութի շարադրանքը էա-
պես թեթևանում է և արդեն բավարարում է գիտականության դի-
դակդիկական սկզբունքին /ի տարբերություն գործող դասագրքի/։ 
Առաջադրանքների համակարգը կազմված է այնպես, որ հնարա-
վորություն է տալիս հաշվի առնել սովորողների անհատական և 
տարիքային առանձնահատկությունները։  

 Բովանդակությունը համապատասխանում է միջառարկա-
յան կապերին: Հաշվի են առնվել կապերն այլ առարկաների հետ՝ 
համաժամանակյա դարձնելով հանրահաշվական անհրաժեշտ գի-
տելիքներն այլ առարկաների թեմաների հետ, ինչը հնարավորութ-
յուն է տալիս ազատ հորիզոնական պլանավորում կազմակերպելու 
նույն դասարանում։ 

 Դասընթացում մեծ ուշադրություն է հատկացված միջառար-
կայական կապերին և առաջին հերթին մայրենիի հետ նման կա-
պերը։ Այստեղ ստեղծվել է համաժամանակյա թեմաների ուսուց-
ման լայն դաշտ։ Ակնառու են նաև ֆիզիկայի, աշխարհագրության, 
կենսաբանության և այլ առարկաների հետ կապերը, որոնք հիմ-
նականում դրսևորվում են տեքստային խնդիրներում։  

 Բովանդակությունը համապատասխանում է ուսումնասիր-
վող երևույթների միջև գոյություն ունեցող բնական կապերին: 

 Ուշադրություն է դարձվել հանրահաշվի ներառարկայական 
կապերին։ Հանրահաշվի լեզվի և բազմանդամների նյութերի միջև 
կապի մասին նշվեց վերևում։ Հանրահաշվի լեզուն կապված է նաև 
մնացած թեմաների հետ։ Իրար հետ շաղկապված են նաև մնա-
ցած թեմաները։ Այդ կապերը ավելի ակնառու են դարձվում առա-
ջադրանքների բաժնի «Վերլուծում, համադրում» բաժնում դի-
տարկվող նյութերի միջոցով։   

 
2) Բովանդակային բաղադրիչները 

Դասագրքում գիտելիքների վերաբերող հիմնական նյութը շա-
րադրվում է տեսական նյութերում։ Համապատասխան օբյեկտնե-

րի սահմանումները ուղեկցվում են օրինակների և ժխտօրինակնե-
րի միջոցով կատարվող պարզաբանութմներով։ Դրանց անդրա-
դարձ է կատարվում առաջադրանքների «Գիտելիք, Ճանաչում» 
բաժնի վարժություններում, որոնք ամրապնդում և նաև հաճախ 
խորացնում են դիտարկվող գիտելիքը։ Կարողությունների և հմ-
տությունների ձևավորմանն են ուղղված առաջադրանքների հա-
մապատասխան բաժնի բոլոր վարժությունները։ Նույնը վերաբե-
րում է արժեքներին, որոնց վերաբերյալ նյութերը հիմնականում 
ընդգրկված են յուրաքանչյուր դասի առաջադրանքների «Գնահա-
տում, արժեք»  բաժնում։ 

 
3) Տեսական և կիրառական նյութերի համադրությունը։ 
Ներառարկայական և միջառարկայական կապերի իրա-
գործումը 

Դասագրքի շարադրանքը իրագործվում է հանրահաշվի վերա-
բերյալ նյութերի և դրանց կիրառությունների ներդաշնակ զու-
գակցմամբ։ Կիրառական միջավայրը ներկայանում է ինչպես 
տեքստային խնդիրներում, այնպես էլ տեսական նյութի կիրառա-
կան մեկնաբանություններում։ Այս համատեքստում իրականաց-
վում են նաև հանրահաշվի ներառարկայական և միջառարկայա-
կան կապերը։ Ներառարկայական կապերի իրականացման հիմ-
քերը դրվում են առաջին՝ «Հանրահաշվի լեզուն» գլխում, իսկ կի-
րառական միջավայրը և միջառարկայական կապերը սկզբնավոր-

վում են երկրորդ՝ «Հանրահաշիվը կիրառական միջավայրում» 
գլխում։  

Ներառարկայական կապերում կիրառվում է ավանդական մո-
տեցումը, որտեղ բազմանդամները դիտարկվում են որպես հան-
րահաշվական արտահայտությունների մասնավոր դեպքեր։ Ես ա-
վելորդ եմ համարել նաև ամբողջ արտահայտություններին նվիր-
ված առանձին նյութի շարադրանքը, որովհետև ամբողջ արտա-
հայտությունները ուղղակի բազմանդամներն են։ Կարևոր եմ հա-
մարում նաև ֆունկցիայի գաղափարի դասագրքային ներկայացու-
մը, որի մասին մանրամասն խոսվում է տվյալ թեմային նվիրված 
բաժնում։ 

Կրառական միջավայրում հանրահաշիվը ներկայացվում է որ-
պես մոդելավորման գործիք։ Հիմնականում դիտարկվում են ֆիզի-
կայի՝ շարժման, խառնուրդների և այլ իրավիճակների վերաբերյալ 
խնդիրներ։ Դիտարկվում են նաև կենսաբանության և աշխարհագ-
րության վերաբերող զանազան իրավիճակներ։ Դասագրքում կար-
ևոր կիրառական միջավայր են ստեղծում ֆինանսները․ բերվում 
են բավարար քանակով խնդիրներ մասնավորաբար արտարժույ-
թի վերաբերյալ։ Չափազանց լայն են հայոց լեզվի հետ միջառար-
կայական կապերը, որոնք խնդիր ունեն  նպաստելու սովորողների 
լեզվամտածողության զարգացմանը։ Լայնորեն դիտարկվում են 
նաև առօրեական իրադրությւուններ։ 

4) Դասընթացի վարժությունների և խնդիրների համա-
կարգը 

Դասագրքում ընգրկված վարժությունների և խնդիրնրի համա-
կարգը վերաբերում է դասընթացի բովանդակային բոլոր բաղադ-
րիչներին։ Այն հիմնականում կատարում է ամրապնդման, ընդլայն-
ման և խորացման գործառույթներ։  

Դասագրքում առաջադրամնքների և վարժությունների համա-
կարգում ընդգրկված են տարամակարդակ վարժություններ։ Ամե-
նացածր մակարդակում սովորողների գիտելիքների ստուգմանն 
ուղղված առաջադրանքներն են։ Սրանք ընդգրկված են առաջադ-
րանքների «Գիտելիք, Ճանաչում» բաժնում և պարտադիր են բոլոր 
աշակերտների համար։ Այստեղ սովորողից պահանջում է միայն 
հիշելու կարողություն։ 

Այնուհետև ներկայացված են հաջորդ մակարդակի առաջադ-
րանքները «Հասկացում, ըմբռնում» բաժնում։ Այս վարժություննե-
րը ստուգում են, թե ինչպես է հասկացել աշակերտը տվյալ թեմա-
յում սահմանված հասկացությունը կամ ներկայացված հատկութ-
յունը։ Այս նպատակին լավագույնս ծառայում է հասկացության վե-
րաբերյալ օրինակների ու ժխտօրինակների կառւցումը։ Հարկ է 
հիշել, որ հանրահաշվում, ինչպես և ողջ մաթեմատիկայում առանց 
հասկանալու գիտելիքը հիմնականում նշանակում է սերտում և ա-
ռանձին արժեք չունի։ 

Հաջորդիվ բերվում են առաջադրանքներ, որոնք ծառայում են 
տվյալ թեմայի վերբերյալ նյութի յուրացման հմտությունների ձևա-

վորմանը։ Դրանք ներկայացվում են առաջադրանքների «Կարո-
ղություններ, հմտություններ» բաժնում և նույնպես նախատեսվում 
են բոլոր աշակերտների համար։  

Կիրառական միջավայրի հետ կապերը արտահայտվում են ա-
ռաջադրանքների «Կիրառում, մոդելավորում» բաժնում։ Այստեղ 
ամփոփված են կիրառական բնույթի խնդիրներ, որոնք ուղղված 
են նաև միջառարկայական կապերի ամրապնդմանը։ Այս բաժնի 
վարժություններն ու առաջադրանքները նույնպես նախատեսվում 
են բոլոր աշակերտների համար։ 

Առաջադրանքների «Վերլուծում, համադրում» բաժնում ներառ-
ված են միայն համեմատաբար բարդ վարժություններ, որոնք նա-
խատեսված են բարձր առաջադիմությամբ սովորող աշակերտնե-
րի համար։ Դրանք կատարում են նաև վարժությունների համա-
կարգի ընդլայնման և խորացման գործառույթներ։ Այս բաժնի 
խնդիրների որոշ մասի համար բերվում են լուծումներ, ցուցումներ, 
պարզաբանումներ։ Այստեղ ընդգրկված են նաև ոչ ստանդարտ, 
հետաքրքրաշարժ խնդիրներ, որոնց լուծումը սովորողից հանրա-
հաշվական լուրջ իմացություն չպահանջելով, պահանջում է որոշա-
կի հնարամտություն։  

Առաջադրանքների վերջին բաժինը՝ «Գնահատում, արժեք» 
հանրահաշվի հումանիտար նշանակության բացահայտման նպա-
տակ ունի և ուղղված է հումանիտար հետաքրքրություն ունեցող ա-
շակերտներին։  

5) Դասագրքի մեթոդական ապարատը 

Դասաընթացում դիտարկվում են յոթ թեմաներ, որոնք դա-
սագրքում բաժանված են գլուխների։ Յուրաքանչյուր գլխի սկզբում 
բերվում է նրա «ճանապարհային քարտեզը», որին, սկասած երկ-
րորդ գլխից, նախորդում է նախորդ գլխի արդյունքների ամփոփ 
նկարագիրը և կապը այդ գլխի հետ։ Հաշվի է առնված այն, որ դա-
սընթացի հիմքը կազմում է հանրահաշվի լեզուն, որով և սկսվում է 
դասընթացը։  

Հաջորդ կարևորագույն պահը այդ լեզվի 
կիրառության խնդիրն է, որին վերաբերող 
նյութը ներկայացված է հաջորդ՝ «Հանրահաշիվը 
կիրառական միջավայրում» գլխում։ Այս երկու 
գլուխներում ամփոփված նյութերը ընկած են 
դասընթացի հիմքում և հնարավորույթուն են 
տալիս շարադրել ինչպես դասընթացի տեսա-
կան նյութերը, այնպես էլ լուծել նրա կիրառութ-
յուններին վերաբերող հարցերը։  Դասըն-
թացի մնացած գլուխները շարադրվում են հաշ-
վի առնելով դրանց հաջորդելիությունը կամ 
դրանցում արծարծված նյութերի կախվածությունը, ինչը կարելի է 
պատկերել հետևյալ ծառի տեսքով, որտեղ իրար հետ որևէ բեկյա-
լով միացված գլուխներից վերևում գտնվողները կախված են ներք-
ևում գտնվողներից։ 

Դասագրքում գլուխները բաժանված են պարագրաֆների, ո-
րոնք էլ բաժանված են կետերի։ Մեթոդական հիմնական միավորը 

պարագրաֆն է, որում ամփոփված նյութը հնարավորություն է տա-
լիս իրականացնել ուսումնական գործընթացը՝ դասը։  

Պարագրաֆում նախ շարադրվում է տեսական նյութը, որին 
հաջորդում է առաջադրանքների մասը։ Այստեղ զետեղված առա-
ջադրանքները կազմված են ըստ պարագրաֆը կազմող կետերի, 
ինչը հնարավորություն է տալիս ուսուցչին յուաքանչյուր կետի շա-
րադրումից հետո դիտարկել նրա վերաբերյալ որոշ վարժություն-
ներ և նոր անցնել հաջորդ կետին։  

Դասընթացում բոլոր հասկացությունների սահմանումներին 
հաջորդում են դրանց վերաբերյալ օրինակների և ժխտօրինակնե-
րի դիտարկումներ։ Դրանց յուրացման մակարդակը ստուգվում է 
առաջադրանքների բաժնի «Գիտելիք, ճանաչում», «Հասկացում, 
ըմբռնում» և «Կիրառում, մոդելավորում» բաժինների վարժություն-
ների միջոցով։ Նոր ներմուծվող հասկացությունները առանձնաց-
ված և ընդգծված են հատուկ շրջանակների միջոցով։ 

Դասընթացում մտահանգումները ներկայացվում են օրենքնե-
րի և հատկությունների միջոցով։ Առաջինները չեն ապացուցվում։ 
Հատկությունների ապացուցում էլ չափորոշիչը չի նախատեսում։ 
Այդ պատճառով դրանց ապացուցումները, հիմնականում որպես 
վարժության լուծումներ, դիտարկվում են  առաջադրանքների «-
Վերլուծում, համադրում» բաժնում, ինչը նախատեսվում է առար-
կայի նկատմամբ հակում ունեցող աշակերտների համար։  

Դասագրքում գիտելիքի բովանդակային բաղադրիչը ունի ա-
ռանձնահատուկ տեղ։ Նրա ձևավորմանն են ուղղված ինչպես տե-
սական նյութերը, այնպես էլ առաջադրանքների համակարգի «Գի-

տելիք, ճանաչում» և «Հասկացում, ըմբռնում» բաժինները։ Այդ բա-
ղադրիչով նախատեսված նյութի վերաբերյալ կարողությունների և 
հմտությունների ձևավորումը իրականացվում է առաջադրանքների 
համակարգի «Կարողություններ, հմտություններ» բաժիննների մի-
ջոցով։ Դասագրքում մեծ տեղ է հատկացվում սովորողների արժե-
համակարգի ձևավորմանը։ Արժեքային համակարգին վերաբերող 
նյութերը արծարծված են առաջադրնքների համակարգի «Գնահա-
տում, արժեք» բաժիններում։ 

Առաջադրանքները զետեղված են հիմնականում ըստ իմա-
ցության Բ․ Բլումի կողմից սահմանված մակարդակների։ «Վերլու-
ծում, համադրում» բաժնի վարժությունները նպատակաուղղված 
են առարկայի նկատմամբ առավել հետաքրքրվող աշակերտնե-
րին։ Ինչպես նշվեց վերևում, այս բաժբի վարժությունների միջո-
ցով տրվում են նաև հանրահաշվի տեսական շատ պնդումների ա-
պացուցումներ, որոնք ծրագրով նախատեսված չեն։ Որոշ դեպքե-
րում առանձին վարժությունների համար տրվում են լուծումներ 
կամ ցուցումներ։  

Դասագրքում զետեղված նյութը հնարավորություն է տալիս 
աշխատելու տարբեր մեթոդներով և կիրառել տրբեր տեխնոլո-
գիաներ։ Նախագծային, խմբային, ՏՀՏ, հետազոտական և այլ 
բնույթի աշխատանքների համար նախատեսված առաջադրանք-
ները առանձնացված են հատուկ նշումներով։ Լայնորեն օգտա-
գործվում է հղումների հնարքը ինչպես տեսական ու գործնական 
նյութերի ընդլայնման, միջառարկայական կապերի, ազգային և 
համամարդկային արժեքների ձևավորման վերաբերող հարցերի 

պարզաբանման, այնպես էլ դժվարավուն խնդիրների լուծման ուղ-
ղությամբ։ Այստեղ հիմնականում օգտագործվում է QR կոդը։ Առա-
ջադրանքների ներկայացումը աստիճանակարգված է հիմնակա-
նում ըստ Բ․ Բլումի տաքսոնոմիայի։  

Դասագրքում առկա է առարկայացանկ։ Դասագրքի կառուց-
վածքի պարզությունը իրականացվում է առանց ավելորդ պայմա-
նանշանների։ Իսկ մաթեմատիկական սիմվոլները նրանում հստա-
կորեն սահմանվում են։   

Մեթոդական ապարատը հնարավորություն է տալիս ստուգելու 
սովորողների ուսումնական արդյունքները։ Այդ գործընթացը դա-
սագրքում իրականացվում է առաջադրանքների բաժնի վարժութ-
յունների առաջին երկու՝ «Գիտելիք, ճանաչում» և «Հասկացում, 
ընբռնում» խմբերում առաջադրված հարցադրումների միջոցով։ Հ-
ղումներում տրվում են նաև պարզաբանումներ նախագծային աշ-
խատանքների գնահատման վերաբերյալ։  

Դասընթացի շարադրանքում լայնորեն կիրառված են նաև մե-
թոդական ապարատի քողարկված միջոցները՝ ուսումնական նյու-
թի հաջորդելիությունը, պարզից դեպի բարդի անցումը, բարդաց-
ման աստիճանականությունը և այլն։ 

Գլուխ 2. ԴԱՍԱԳՐՔԻ ՈՒՍՈՒՑՄԱՆ  
ՄԵԹՈԴԱԿԱՆ ՀԻՄՈՒՆՔՆԵՐԸ 

1. Ուսուցման հիմնական սկզբունքները 

 
1) Գիտականության սկզբունքը 

Դիդակտիկական այս կարևորագույն սկզբունքի իրականացու-
մը լուրջ դժվարությունների հետ է առնչվում ինչպես դասագրքի 
շարադրման, այնպես էլ նրա ուսուցման գործընթացները իրակա-
նացնելիս։ Պատճառը կապված է մի կողմից սովորողների տարի-
քային առանձնահատկությունների հետ․ հանրահաշվի վերացա-
կան, ընդհանրացման բարձր մակարդակում ձևավորվող նյութը 
դժվար է ընկալվում դեռահասների կողմից։ Մյուս կողմից ծրագ-
րում ընդգրկված առանձին գաղափարներ /օրինակ՝ ֆունկցիա, 
գրաֆիկ, հաջորդականություն, բազմանդամ, հավանականություն 
և այլն/ իրենց հիմքում ունեն գիտական բավականին դժվար ընկա-
լելի սահմանումներ, որոնք այդ ձևերով սովորողներին անհնար է 
ներկայացնել և, ուրեմն, պետք է դրանց համար գտնել ներկայաց-
ման այնպիսի ձևեր, որոնք չհակասելով գիտականության դիտակ-
տիկական սկզբունքին, միաժամանակ ընկալելի են սովորողների 
համար։  Այնուամենայնիվ, այդ դժվարությունները հաղթահարելի 
են։ Դասագրքում առաջին դժվարությունը հաղթահարվում է դի-
տարկվող օրինակների բազմազանությամբ, իսկ երկրորդ դեպքում 
բերվում է հասկացությունների ոչ թե գիտական սահմանումը, այլ 

այն բնորոշող ձևակերպումներ, որոնք էլ լուսաբանվում են դարձ-
յալ օրինակների և ժխտօրինակների միջոցով։ 

 
2) Դաստիարակության սկզբունքը 

Նույնպես շատ կարևոր դիդակտիկական այս սկզբունքը սովո-
րաբար աչքաթող է արվում մաթեմատիկայի ուսուցիչների մեծա-
մասնության կողմից։ Ուսուցիչների մոտ կա տեսակետ, որ դաս-
տիարակության խնդիրը հանրահրթությունում իրականացվում է 
հումանիտար ցիկլի առարկաների միջոցով։ Սակայն ապացուցված 
է, որ մաթեմատիկական բնագավառի առարկաները նույնպես ու-
նեն սովորղների դաստիարակությունը իրականացնելու մեծ նե-
րուժ։ Այս դասագրքի  դաստիարակչական գործառույթի իրակա-
նացման համար կարոր հիմք են ծառայում արժեքները։ Իսկ դա-
սագրքում արժեքների ձևավորմանն ուղղված նյութերը տեղադր-
ված են առաջադրանքների «Գնահատում, արժեք» բաժնում։ Դի-
տարկվում են ինչպես բարոյական, այնպես էլ գեղագիտական, 
ազգային, համամարդկային և այլ արժեքներ։ Ընդհանրահպես, 
պետք է աշակերտին գիտելիքի հետ միասին սովորեցնել նաև 
գնահատել, արժևորել այդ գիտելիքը, գտնել, կարևորել նրանում 
ամփոված արժեքը։  

3) Գիտակցվածության, ակտիվության ու ինքնուրույնութ-
յան սկզբունքը 

Հանրահաշիվը ունի մի կարևոր առանձնահատկություն։ Նրա 
վերացական հասկացությունների մասին պատումները հետաքր-
քիր են դառնում դրանց կիրառելիության և ներքին կապերի, դի-
տարկվող փաստերը իրարից տրամաբանորեն հետևելու կամ բխե-
լու շնորհիվ։ Իսկ սա չի ապահովվում միայն գիտելիքի կամ ճանաչ-
ման ճանապարհով։ Այստեղ կարևորվում է հասկանալու դերը, ին-
չը և ապահովում է գիտակցվածությունը։ Այդ դեպքում սովորող 
ակտիվնում է, ձգտում է հասկանալ առաջադրվող հարցերը և դ-
րանց համար ինքնուրույն գտնել պատասխաններ։ Նկատի ունե-
նալով ասվածը, դասագրքում առաջադրանքների բաժնում հա-
տուկ առանձնացված են «Հասկացում, ընբռնում» բաժինը և նրա-
նում ընդգրկված վարժությունները։ Ուսուցման ընթացքում, օրի-
նակ, չպետք է բավարավել միայն հասկացության կամ հատկութ-
յան աշակերտական թեկուզ և անթերի ձևակերպումներով։ Օգտ-
վելով նշված բաժնում տրված վարժություններից պետք է ստուգել, 
թե արդյո՞ք սովորողը հասկացել է այն, ինչը անթերի ձևակերպում 
է։ 

 
  



40 
 

4) Գիտելիքների ու կարողությունների կիրառելիության 
սկզբունքը 

  
Ինչպես նշվեց վերևում, հանրահաշվի վերացական գիտելիքի 

նկատմամբ հետաքրքրությունը մեծ մասմաբ կախված է նրա կի-
րառելիությունից։ Երբ մենք հանրահաշիվը ներկայացնում ենք որ-
պես «բնության գիրքը կարդալու համար ստեղծված լեզու», ապա 
պարտավոր ենք գործնականում իրականացնել ասվածը։ Այս մո-
տեցումը ներկայացվող դասընթացի հիմնական միտումներից 
մեկն է։ Այստեղ հանրահաշիվ առարկան ներկայանում է որպես 
հանրահաշվական լեզվի և նրա կիրառական միջավայրի օրգանա-
կան միասնություն։ Դասագրքի երկրորդ գլուխն ամբողջությամբ 
նվիրված է այս գաղափարի իրագործմանը․ այստեղ մոդելավորու-
մը իրականացվում է թվից ու տառից սկսած, հանրահաշվական 
գործողություններ, արտահայտություններ և բանաձևեր հաջորդա-
կանությամբ։ Այս ամբողջական և միասնական շղթան պետք է 
պահպանել նաև դասավանդման ողջ ընթացքում։ 

 
5) Հասանելիության սկզբունքը  

Դասագրքի ինչպես տեսական, այնպես էլ գործնական-վար-
ժանքային նյութերի կառուցվածքում հաշվի է առնված դասարա-
նում տարամակարդակ սովորողների առկայությունը, շարադրան-
քը կատարվում է պարզից դեպի բարդը, հայտնիից դեպի անհայ-
տը, ինչը պետք է պահպանել ու զարգացնել ուսուցման գործընթա-

ցում։ Մասնավորապես, բարդ հասկացությունների սահմանումնե-
րին նախորդում են դրանց ծավալի մեջ մտնող տարրերի դիտար-
կումներ, տեսական բանաձևումներին՝ մասնավոր օրինակներ։ 
Իսկ վարժությունների համակարգը թե՛ տեսակների, թե՛ յուրա-
քանչյուր տեսակի մեջ կոնկրետ վարժությունների հաջորդելիութ-
յունը կատարվում է նույն՝ պարզից դեպի բարդը հայտնիից դեպի 
անհայտը մոտեցումներով։ Դասագրքի այս մոտեցումները չպետք 
է անտեսել ուսուցման ընթացքում։ Հասանելիության կարևոր պայ-
ման է տվյալ տարիքի համար մատչելի և ընկալելի լեզվական մի-
ջոցների կիրառումը։ Անծանոթ բառերի, դարձվածքների բացակա-
յությունը, կարճ, հստակ ու պարզ շարադրանքը հատուկ է դա-
սագրքի բոլոր հատվածներին։ Ուսուցման գործընթացում դա-
սագրքի լեզվին ու խոսքին փոխարինում է ուսուցչի լեզուն և խոս-
քը, ինչից նույնպես կախված է ուսումնասիրվող նյութի հասանե-
լիությունը։  

 
6) Համակարգվածության ու հաջորդականության 
սկզբունքը  

Այս սկզբունքը պահանջում է դասընթացի նյութի փոխկա-
պակցված, տրամաբանական հաջորդելիությամբ շարադրանք և 
դրան համահունչ ներկայացում դասավանդման գործընթացում։ 
Հարկ է նկատել, որ ապացուցումների սակավությունը, որ չափորո-
շիչային պահանջի արդյունք է, մեծ մասամբ դժվարացնում է ինչ-
պես հեղինակի, այնպես էլ ուսուցչի աշխատանքը՝ ուղղված սովո-

րողներին հասկացնելու դասագրքային շարադրանքի տրամաբան-
վածության փաստը։ Ինչպես նշվեց վերևում, այս բացը լրացվում է 
առաջադրանքների բաժնի «Վերլուծում, համադրում» բաժնի վար-
ժությունների ներառման միջոցով։ 

 
7)  Արժեքային ուսուցման սկզբունքը 

Դասագրքում հատուկ տեղ է հատկացվում ոչ միայն գիտելի-
քին, ճանաչողությանը, այլև արժեքին, գնահատմանը։ Հատուկ՝ 
«Գնահատում, արժեք» խորագրով վարժությունների համակարգի 
առկայությունը հաստատում է ասվածը և, միաժամանակ, հեշտաց-
նում ուսուցչի աշխատանքը արժեքների ձևավորման ուղղությամբ։ 
Ցանկալի է ուսուցչի ծանոթացումը ուսուցման արժեկողմնորոշիչ 
մոտեցման հետ, ինչը ավելի արդյունավետ կարող է դարձնել նրա 
աշխատանքը։ Արժեկողմնորոշիչ ուսուցման մանրամասներին կա-
րելի է ծանոթանալ [*] աշխատանքում։ 

 
8)  Ակնառուության սկզբունքը 

Այս սկզբունքին մեծ տեղ էր տալիս Յա․ Ա․ Կոմենսկին։ Սա-
կայն հանրահաշվի վերացական նյութը ակնառու դառնալու շատ 
մեծ հնարավորություններ չունի, և սկզբունքը կիրառելի է առան-
ձին թեմաների ուսուցման ընթացքում։ Այդ թեմաների շարքում կա-
րելի է առանձնացնել ֆունկցիայի գրաֆիկական և դիագրամային 
պատկերումները, դիագրամների և աղյուսակների միջոցով տվյալ-
ների պատկերումը և այլն։  

9)  Տարբերակվածության սկզբունքը  

Դասագրքում տարբեր կարողություններով և հակումներով սո-
վորող աշակերտների համար նախատեսվող նյութերի առկայութ-
յունը հնարավորություն է տալիս այս սկզբունքը հաջողությամբ կի-
րառել ուսուցման գործընթացում։ Ինչպես արդեն նշել եմ, այդ նյու-
թերը դասակարգված են նաև դասագրքի առաջադրանքների 
բաժնում։ Համանման դիտարկումներ են արվում նաև դասագրաի 
բազմապիսի հղումների և սովորողների համար նախատեսվող այլ 
նյութերի վերաբերյալ։ 

 
10) Աշակերտակենտրոնության սկզբունքը 

Այս սկզբունքը պահանջում է, որպեսզի ուսուցման գործընթա-
ցում աշակերտը  հանդես գա ոչ թե որպես օբյեկտ, այլ սուբյեկտ։ 
Ով գիտակցում է ուսուցման գործընթացի նշանակույունը իր հա-
մար և ակտիվ աշխատանք է տանում դրա արդյունավետ իրակա-
նացման ուղղությամբ։ Այստեղ անշուշտ գլխավորը ուսուցչի դերն 
է։ սակայն դասագրքի շարադրանքից, նրա հետաքրքրությունիղ, 
արժեքների, մանավանդ՝ ճանաչողության կամ ճշմարտական ար-
ժեքի նկատմամբ դասագրքային վերաբերմունքը նույնպես կարող 
է կարևքր դեր խաղալ աշակերտական մոտեցումներում։ 

2. Ուսուցման մեթոդների և տեխնոլոգիաների  
ներգրավումը 

 
Դասագրքի ուսուցման արդյունավետությունը մեծապես պայ-

մանավորված է ուսուցման մեթոդների և տեխնոլոգիաների ընտ-
րությունից։ Դասագրքում տեսական նյութի շարադրանքը և առա-
ջադրանքների համակարգը  հնարավորություն են տալիս կիրառե-
լու ամենատարբեր մեթոդներ և տեխնոլոգիաներ, հաճախ նաև ու-
ղորդում են դեպի դրանցից որոշները։  

1) Ինչ վերաբերում է մեթոդներին, ապա ճանաչողական գոր-
ծունեության բնույթով բնորոշվող մեթոդներից նոր դասի հաղորդ-
ման փուլում կիրառելի են պատմելու կամ զրույցի մեթոդները։ 
Պրոբլեմային ուսուցումը նախընտրելի է վարժությունների լուծման, 
հետազոտական և էվրիստիկական մեթոդները՝ «Վերլուծում, հա-
մադրում» և «Գնահատում, արժեք» բաժինների առաջադրանքնե-
րը իրականացնելու փուլերում։  

2) Ըստ դիդակտիկական նպատակների բնորոշվող մեթոդ-
նեից նոր գիտելիքների ուսուցման մեթոդը նպատակահարմար է 
կիրառել դասագրքի տեսական նյութերի և առաջադրանքների 
բաժնի «Հասկացում, ըմբռնում» բաժնի, իսկ վերահսկման մեթոդ-
ները՝ «Գիտելիք, ճանաչում» վարժությունները դիտարկելու փուլե-
րում։  

3) Դասագրքում լայն տեղ է հատկացվում տեղեկատվական և 
հաղորդակցական տեխնոլոգիաներին։ Նախատեսվում է ՏՀ տեխ-
նոլոգիաները օգտագործել ինչպես համացանցից առանձին ճա-

նարողական տեղեկատվություն ստանալու, այնպես էլ նախագծա-
յին, դինամիկ մաթեմատիկային վերաբերող և այլ առաջադրանք-
ների կատարման համար։ Համապատասխան տեղերում առկա են 
հղումները։  

4) Քննադատական մտածողության զարգացման տեխնոլո-
գիան մաթեմատիկայի պարագայում դրսևորման մեծ հնարավո-
րություն է ստանում ապացուցման գործընթացը իրականացնելիս։ 
Նկատի ունենալով առարկայական չափորոշիչում ապացույցի գա-
ղափարի նկատմամբ ցուցաբերված մոտեցումը, դասագրքում այս 
տեխնոլոգիայի կիրառության ծանրությունը տեղափոխված է առա-
ջադրանքների «Վերլուծում, համադրում» և «Գնահատում, արժեք» 
բաժիններ։  

5) Դասագրքում նախատեսվում է նաև նախագծային տեխնո-
լոգիայի կիրառում․ յուրաքանչյուր թեմայի սկզբում տրվում է նա-
խագծային առաջադրանքը՝ թեմայի վերջում ներկայացնելու հա-
մար։ Նախագծային թեմաները ունեն ընդհանրացնող բնույթ։ 
Դրանք իրականացվում են խմբային և համագործակցային տեխ-
նոլոգիաների զուգակցմամբ։ Վերջիններիս համար նախատեսվում 
են նաև առանձին կիրառություններ։ Բոլոր նմանատիպ աշխա-
տանքների համար առկա են պարզաբանումներ և ցուցումներ՝ հա-
մապատասխան հղումներով։ 

6) Ինտեգրված ուսուցման տեխնոլոգիան կարելի է կիրառել 
հայոց լեզվի, ֆիզիկայի, ֆինանսների, աշխարհագրության, կեն-
սաբանության հետ հանրահաշվի փոխհարաբերությունները դի-
տարկելիս։ 

7) Ուսուցման գործընթացում նպատակահարմար է օգտագոր-
ծել նաև խաղային, զարգացնող, մոդուլային և որոշ այլ տեխնոլո-
գիաներ։  

 
 

3. Դասագրքի առանձին թեմաների ուսուցման հիմնախնդիրը 

 
Թեմա 1. Հանրահաշվի լեզուն 

1) Պարզաբանումներ թեմայի կրթական նպատակները, 
խնդիրները և ելքային արդյունքներըի վերաբերյալ, դասագրքում 
առկա այն նյութերը, որոնք ծառայում են դրանց իրականացմանը։ 

Նպատակը՝ Հանրահաշվի լեզվի բազային տարրերի ձևավո-
րումը։ 

Խնդիրները՝ Փոփոխականի, հանրահաշվական արտահայ-
տությունների հետ ծանոթացում, դրանց հատկությունների իմա-
ցության, թվային արժեքները հաշվելու, հանրահաշվական և թվա-
բանական գործողություններ կատարելու հմտությունների և կարո-
ղությունների, հավասարությունների և մեկ անհայտով հավասար-
ման հասկացությունների իմացության ձևավորում և զարգացում։ 

Վերջնարդյունքները՝ Կատարի հանրահաշվական արտահայ-
տությունների նույնական ձևափոխություններ՝ օգտվելով դրանց 
հավասարության հատկություններից։ Հաշվի հանրահաշվական 
արտահայտության թվային արժեքը։  

Իրականացմանն ուղղված դասագրքային հիմնական  
նյութերի աղյուսակ 

Կրթական նպատակը  Իրականացմանն 
ուղղված դասագր-
քային նյութերը 

Հանրահաշվի լեզվի բազային տարրերի ձևավորու-
մը 

Գլուխ 1 

Կրթական խնդիրը  
Փոփոխականի հետ ծանոթացում Գլուխ 1, §1, կետ 2 
Հանրահաշվական արտահայտություններին հետ 
ծանոթացում 

Գլուխ 1, §2, կետ 1, 
2 

Արտահայտությունների թվային արժեքները հաշ-
վելու հմտությունների ձևավորում 

Գլուխ 1, §2, կետ 3 
 

Արտահայտությունների հատկությունների իմա-
ցություն 

Գլուխ 1, § 3, 4, 5  

Հանրահաշվական և թվաբանական գործողությո-
ւններ կատարելու հմտությունների և կարողություն-
ների ձևավորում 

Գլուխ 1-ի առաջ-
ադրանք-ների «Կա-
րողություն, հմտո-
ւթյուն» բաժնի վ-
արժությունները 

Հավասարությունների և մեկ անհայտով հավաս-
արման հասկացությունների ձևավորում  

Գլուխ 1, § 6 

Ճշմարտական, գեղագիտական, բարոյական, ազ-
գային և համամարդկային արժեքների ձևավորում 

Գլուխ 1-ի առաջ-
ադրանք-ների «Գ-
նահատում, արժեք» 
բաժնի վարժությո-
ւնները 

Վեևջնարդյունքը  

Կատարի հանրահաշվական արտահայտություն-
ների նույնական ձևափոխություններ՝ օգտվելով 
դրանց հավասարության հատկություններից 

Գլուխ 1-ի առաջ-
ադրանք-ների «Կա-
րողություն, հմտո-
ւթյուն» բաժնի վ-
արժությունները 

Հաշվի հանրահաշվական արտահայտության թ-
վային արժեքը։  

Գլուխ 1-ի § 2-5-ի ա-
ռաջադրանքների «-
Կարողություն, 
հմտություն» բաժնի 
վարժությունները 

 
2) Լրացուցիչ պարզաբանումներ և մեկնաբանումներ թեմայի 

բովանդակության առանցքային հարցերի վերաբերյալ։ 
Այս թեման կարևորագույն նշանակություն ունի ողջ դաս-

ընթացւ համար։ Այստեղից պետք է սկսվի աշակերտական մոտեց-
ումը հանրահաշվի նկատմամբ՝ որպես «լեզու, որով գրված է բնո-
ւթյան գիրքը», որպես աշխարհը ճանաչելու գործիք։  

Ինչպես յուրաքանչյուր լեզու, հանրահաշվի լեզում նույնպես 
սկսվում է իր այբուբենով։ Այդ այբուբենի հիմքում ընկած են թվերն 
ու տառերը։ Եթե թվերի մասին սովորողները որոշակի պատկե-
րացում ունեն, ապա տառերը նրանց համար նորություն են՝ որպես 
անհայտներ, փոփոխական թվեր կամ փոփոխականներ։ Այս ըն-
կալումը առանցքային նշանակություն ունի սովորողների համար։ 

Ինչպես այս, այնպես էլ թեմայի հետագա պարագրաֆներում 
հանրահաշվի լեզվի ուսուցումը պետք է տանել հայերենի կառո-

ւցման հետ զուգահեռներով, ինչը կատավում է դասագրքի տե-
սական և գործնական շարադրանքում։  

Ողջ հանրահաշվի համար կարևորագույն նշանակություն 
ունեն հանրահաշվական արտահայտությունները կամ ուղղակի՝ 
արտահայտությունները, որոնց ուսումնասիրությանը նվիրված է ե-
րկրորդ պարագրաֆը։ Այստեղ հարկ է կատարել մեկ  կարևոր 
դիտարկում։ Հանրահաշվում և ընդհանրապես ողջ մաթեմատի-
կայում առանցքային նշանակություն ունի հավասարության գաղա-
փարը։ Օրինակ, մաթեմատիկական բանաձևերը  մեծ մասամբ 
հավասարություններ են, որոնք, իմիջիայլոց, ապացուցվում են 
հիմնականում հավասարությունների միջոցով։ Այսինքն, հավա-
սարությունները մաթեմատիկայի առանցքային ճշմարտությո-
ւններն են և նաև՝ ճշմարտության հաստատման միջոցներ։ Եթե 
անդրադառնանք այս պարագրաֆի նյութերին, ապա հանրահաշ-
վական արտահայտութոյունների նույնական ձևափախությունները 
ստացվում են հավասարությունների միջոցով՝ որպես հանրահաշ-
վալան արտահայտությունների հատկությունների հետևանքներ։  

Նշված տեսակետից այս պարագֆում մեծ ուշադրություն պետք 
է դարձնել հավասարության ուսուցման վրա, և հանրահաշվալան-
արտահայտությունների գումարային և արտադրյալային հատկո-
ւթյունները ներկայացնել որպես հավասարություններ։  Աշակետը 
պետք է համոզմունք ունենա, որ հավասարության ստացումը նշա-
նակում է ճշմարտության բացահայտում։ 

Հարկ է նկատել նաև, որ հանրահաշվական արտահայտությո-
ւնների և նրանց հատկությունների ուսուցումը էապես հեշտանում 

է, եթե մենք կիրառում են «Թվաբանություն-Հանրահաշիվ» և «Գու-
մարում-Բազմապատկում» զուգահեռները։  

Եվս մեկ առանձնակտլություն կապված է հավասարության և 
հավասարման համեմատության հետ։ Աշակերտի մոտ պետք համ-
ոզմունք ձևավորվի, որ ի տարբերություն հավասարությունների, 
հավասարումները ճշմարտություններ չեն։ Նրանք ճշմարտություն 
կամ հավասարություններ են դառնում թվային առանձին աևժեք-
ների դեպքում։  

Կատարենք վերջին դիտարկումը, որ վերաբերում է «բանաձև» 
եզրույթի գործածությանը, ինչը չափազանց արդյունավետ է ուսո-
ւցման գործընթացում։ Օրինակ, ինչպե՞ս անվանել “1=2” գրառ-
ումը։ Նրանում օգտագործված է հավասարության նշանը, ինչը 
թույլ չի տալիս այն անհավասարություն անվանել։ Միևնույն ժա-
մանակ այն նաև ոչ հավասարություն է և ոչ էլ հավասարում։ Եվ 
նման դեպքերում «բանձև» եզրույթը չափազանց հարմար է։  

3) Տվյալ թեմայի շրջանակներում միջառաևկայական կապերի 
հնարավորությունները և դրանց ապահովման որոշակի մոտեցո-
ւմներ։ 

Ընդհանրապես հանրահաշվի լեզվի կիրառությունների հիմու-
նքներին դասագրքում նվիրված է առանձին գլուխ, որին կանդ-
րադառնամ հաջորդ թեմայում։ Իսկ այս՝հանրահաշվական լեզվին 
նվիրված թեմայում կիրառության հիմնական աղբյուրը հայոց 
լեզուն է։ Այստեղ կարևոր նշանակություն ունի հայերենում փոփո-
խականի գոյության ընկալումը։ Լեզվական զուգահեռները կամ 
հանրահաշվի կիրառությունները հայերենում ընդգծվում են թե-

մայի ինչպես տեսական նյութերում, այնպես էլ գործնական առաջ-
ադրանքներում։ 

4) Ցուցումներ և լուսաբանող օրինակներ  տվյալ թեմայի շր-
ջանակներում սովորողների հմտությունների զարգացման և արժ-
եքների նկատմամբ վերաբերմունքի ձևավորման ուղղությամբ։ 

Ժողովուրդական ասացվածք կա՝ «Ինչքան լեզու գիտես, ա-
յնքան մարդ ես»։ Սա վերաբերում է բնական լեզուներին՝ լեզու-
ներին, որոնցով մարդիկ, ժողովրդները խոսում են։ Այսօր կարծեք 
այս բանաձևումը դադարում է իմաստություն լինելուց, որովհետև 
ստեղծվում են ամեն տեսակի համակարգչային թարգմանիչներ։ 
Վաղը դրանք ավելի կատարյալ կլինեն։ Ասվածից կարծեք ստ-
ացվում է, որ բոլոր բնական լեզուները ինչ-որ իմաստով նման են 
իրար, փոխարինելի։ Եվ բավական է իմանալ դրանցից մեկն ու ու-
նենալ համակարգչային թարգմանիչ։ Իսկ ահա հանրահաշվի 
լեզուն բոլորովին այլ է․ այն բացառիկ է, անփոխարինելի։ Նաև 
հենց նրա օգնությամբ են կատարվում համակարգչային թարգ-
մանությունները։ Նրա արժեքը այս թեմայի շրջանակներում ընդ-
գծվում է որոշ տեսական նյութերում և գործնական առաջադրանք-
ների «Գնահատում, արժեք» բաժնի բոլոր վարժությոններում։ Իսկ 
ընդհարապես մաթեմատիկայի արժեքի մասին տես [40, 41]։  

 
Թեմա 2. Հանրահաշիվը կիրառական միջավայրում  

1) Պարզաբանումներ թեմայի կրթական նպատակների, խնդ-
իրների և ելքային արդյունքներըի վերաբերյալ, դասագրքում 
առկա այն նյութերը, որոնք ծառայում են դրանց իրականացմանը։ 

Նպատակը՝ Հանրահաշվի կիրառական միջավայրի բացահ-
այտում և հանրահաշվական մոդելավորման խնդրի իրագործում։ 

Խնդիրները՝ Թվերի, տառերի, գործողությունների, հանրահ-
աշվական արտահայտությունների և հավասարությունների ու հա-
վասարումների ներկայացումը կիրառական միջավայրում և դրանց 
միջոցով մոդելավորման իրագործում։ 

Վերջնարդյունքները՝ Գտնի թիվը տրված մասով, տոկոսով։ 
Ճանաչի թվի, տառի, գործողությունների, հանրահաշվական ար-
տահայտությունների և հավասարությունների ու հավասարումների 
ներկայսցումները կիրսառական միջավայրում և կարողանա պար-
զագույն իրադրություններում կատարել մոդելավորումներ նշված 
օբյեկտների միջոցով։ Կիրառի տոկոսը խնայողության, պարտքի և 
գնումների համատեքստով խնդիրներ լուծելիս, գործնական, հե-
տազոտական և/կամ նախագծային առաջադրանքներ կատա-
րելիս: 

 
Իրականացմանն ուղղված դասագրքային նյութերի աղյուսակ 

Կրթական նպատակը Իրականացմանն ու-
ղղված դասագրքային 
նյութերը 

Հանրահաշվի կիրառական միջավայրի բացահ-
այտումը 

Գլուխ 2, §1-3 

Հանրահաշվական մոդելավորման խնդրի իրագ-
ործում 

Գլուխ 2, §4 

Կրթական խնդիրը
Մեծությունների ուսումնասիրությունը Գլուխ 2, §1

Թվերի և տառի ներկայացումը կիրառական միջա-
վայրում և դրանց միջոցով մոդելավորման իրա-
գործում։ 

Գլուխ 2, §2 

Գործողությունների ներկայացումը կիրառական մ-
իջավայրում և դրանց միջոցով մոդելավորման 
իրագործում 

Գլուխ 2, §3 

Արտահայտությունների ներկայացումը կիրա-
ռական միջավայրում և դրանց միջոցով մոդելավ-
որման իրագործում 

Գլուխ 2, §4, կետ 2 

Հավասարությունների և հավասարումների ներկա-
յացումը կիրառական միջավայրում և դրանց մի-
ջոցով մոդելավորման իրագործում 

Գլուխ 2, §4, կետ 3 

Ճշմարտական, գեղագիտական, բարոյական, ազ-
գային և համամարդկային արժեքների ձևավորում 

Գլուխ 2-ի առաջ-
ադրանք-ների «Գնա-
հատում, արժեք» բ-
աժնի վարժություն-
ները 

Վեևջնարդյունքը
Գտնի թիվը տրված մասով Գլուխ 2, §3, կետ 3 
Գտնի թիվը տրված տոկոսով Գլուխ 2, §3, կետ 4 

Ճանաչի թվի ներկյսցումները կիրսառական մի-
ջավայրում և կարողանա պարզագույն իրդրություն-
ներում կատարել մոդելավորումներ թվերի մի-
ջոցով։ 

Գլուխ  2, §2, կետ 1 

Ճանաչի տառի ներկյսցումները կիրսառական մի-
ջավայրում և կարողանա պարզագույն իրդրություն-
ներում կատարել մոդելավորումներ տսըերի մի-
ջոցով։ 

Գլուխ 2, §2, կետ 2 

Ճանաչի գործողությունների ներկյսցումները կիր-
սառական միջավայրում և կարողանա պարզագույն 
իրդրություններում կատարել մոդելավորումներ գ-
ործողությունների միջոցով։ 

Գլուխ 2, §3 

Ճանաչի արտահայտության ներկյսցումները կիր-
սառական միջավայրում և կարողանա պարզագույն 
իրդրություններում կատարել մոդելավորումներ ար-
տահայտությունների միջոցով։ 

Գլուխ 2, §4, կետ 2 

Ճանաչի հավասարության և հավասարումների 
ներկյսցումները կիրսառական միջավայրում և կա-
րողանա պարզագույն իրդրություններում կատարել 
մոդելավորումներ հավասարության միջոցով։ 

Գլուխ 2, §4, կետ 3 

Ճանաչի հավասարման ներկայցումները կիրսա-
ռական միջավայրում և կարողանա պարզագույն ի-
րդրություններում կատարել մոդելավորումներ հա-
վասարումների միջոցով։ 

Գլուխ 2, §4, կետ 3 

 

2) Լրացուցիչ պարզաբանումներ և մեկնաբանումներ թեմայի 
բովանդակության առանցքային հարցերի վերաբերյալ։ 

Թեման սկսվում է մեծությունների ուսումնասիրությամբ։ Եվ 
դա բնական է, քանի որ մեծությունները կազմում են այն կամո-
ւրջը, որ ձգվում է հանրահաշվի և կիրառությունների միջև։ 
Միևնույն ժամանակ, ի տարբերություն ավելի ցածր դասարան-
ներում մեծությունների ուսումնասիրության, այստեղ դրանք 
հանդես են գալիս ավելի ընդհանրական և համակարգված շար-
ադրանքով։ Կարևոր է անցյալի և ներկայի չափման միավորների 
համեմատությունը, որի մասին տես [29]։ Մեծությունների հետ 
գործողությունների սահմանումներին պետք մոտենալ զգույշո-

ւթյամբ, քանի որ ի տարբերություն թվերի, դրանք միշտ չէ, որ 
իրագործվում են։ Առանձնահատուկ ուշադրություն պետք է դա-
րձնել մեծությունների բաժանման գործողությանը և առանձնացնել 
համասեռ և ոչ համասեռ մեծությունների դեպքերը։ Սովորողների 
լեզվամտածողության և կիրառական մշակույթի զարգացման տես-
կետից կարևոր է կշռույթի գաղափարի իմացությունը։  

Բուն կիրառությունները կատարվում են պարզից՝ բարդը 
սկզբունքով և կատարվում թվերի, տառերի, գործողությունների, 
արտահայտությունների, հավասարությունների և հավասարում-
ների  հաջորդական զարգացմամբ։ 

Թվերի և տառերի կիրառությունները հիմնային նշանակո-
ւթյուն ունեն։ Այս նյութին պետք է հատուկ ուշադրություն դարձնել։ 
Սովորողը պետք է հասկանա, որ կիրառաության տեսակետից 
հանրահաշիվը ավելի հզոր միջոցներ ունի, քան թվաբանությունը։ 
Դրան ես հասնում եմ աշակերտներից մեկ-երկուսին առաջար-
կելով հայտնել իրենց ունեցած փողի քանակությունը։ Լսելով 
պատասխանը, ես հարցնում եմ, թե դրա գտնելը թվաբանությա՞ն, 
թե՞ հանրահաշվի իմացության արդյունք է։ Պատասխանը պարզ է 
թվում։ Այնուհետև ես նույն աշակերտներին առաջարկում եմ հա-
յտնել իրենց ընկերների մոտ եղած փողի քանակությունը։ Միայն 
քչերն են կարողանում ճիշտ պաըասխան գտնել՝ x, y, …։ Այս-
պիսով հանրահաշիվը հնարավորություն է տալիս ավելի դժվար գ-
ործընթացներ իրականացնել։ Հաջորդ թեմաներում այս գիծը շար-
ունակելով, սովորողները տեսնում են, որ իրենք հանրահաշվի մի-
ջոցով կարող են իմանալ նաև անծանոթ քանակությունների գու-

մարը, տարբերությունը և այլն։ Ու սա աճպարարություն չէ, այլ գի-
տական իմացության հրաշալի ճանապարհ, որ հանգեցնում է հա-
վասարման միջոցով կիրառական միջավայրում առաջացած 
խնդրի մոդելավորման և դրա լուծման միջոցով նաև կիրառական 
խնդրի լուծման։ Գործողությունների մոդելները առանցքային նշա-
նակություն ունեն ողջ դասընթացի կիրառական միջավայրի կառո-
ւցման համար։  

Թեմայի նկատմամբ հետաքրքրության և ուսուցման արդյունա-
վոտության բարձրացմանը կարող է նպաստել նրանում մասի և 
տոկոսի վերաբերյալ նյութերի ընդգրկումը։ Այս հասկացություն-
ների ընդհանրական՝ հանրահաշվի լեզվամիջոցներով շարադր-
ումը, առնչումը գործողությունների հետ և համատեղ ներկայաց-
ումը կարող է նպաստել ուսուցման արդյունավետության բարձր-
ացմանը։   

Թեման ավարտվում է հանրահաշվական մոդելավորմանը վե-
րաբերող պարագրաֆով։ Դրանում արտահայտությունների և բան-
աձևերի մոդելները ներկայացվում են օրինակների տեսքով։  

 
3) Տվյալ թեմայի շրջանակներում միջառաևկայական կապ-

երնի հնարավորությունները և դրանց ապահովման որոշակի մո-
տեցումներ։ 

Թեման միջառարկայական կապերի ամենալայն հնարավորո-
ւթյուններ է ստեղծում ինչպես հայոց լեզվի, այնպես էլ բնագի-
տական ոլորտի բոլոր առարկաների հետ։ Հայոց լեզվի պարա-
գայում կարևոր են գումարման և հանման լեզվական արտահ-

այտությունները՝ ըստ այդ գործողությունների մոդելերի։ Օրինակ, 
գումարելը հայերենում նշանակում է ավելացնել, ինչը տարբեր 
սեռի մեծությունների համար ունի տարբեր անվանումներ՝ ավել-
ացնել, կցել, խորացնել և այլն։ Բերվում են նման կիրառություն-
ների աղյուսակներ և դրանց վերաբերյալ վարժություններ։ Ավելի 
մանրամասն կարելի է տեսնել լրացուցիչ նյութերում, ինչը դասա-
գրքում արված է QR կոդով հղման միջոցով։  

Դարձյալ հայոց լեզվի տեսակետից հետաքրքիր է առարկա-
ների համեմատության հարցի դիտարկումը հանման և բաժանման 
գործողությունների միջոցով։ Հանման դեպքում ավելացումը ար-
տահայտվում է «ով» վերջավորությամբ, իսկ բաժանան դեպքում»-
անգամ» արտահայտությամբ։ Օրինակ, Սոնայի ունեցած փողը ա-
վելացավ 5000 դրամՈՎ և 2 ԱՄԳԱՄ։  

Բնագիտական առարկաների հետ կապերը այստեղ և դասա-
գրքի հետագա մասերում հիմնականում իրականացվում է խնդիր-
ների համակարգի միջոցով։ 

 
4) Ցուցումներ և լուսաբանող օրինակներ տվյալ թեմայի շրջան-

ակներում սովորողների հմտությունների զարգացման և արժեք-
ների նկատմամբ վերաբերմունքի ձևավորման ուղղությամբ։ 

Այս թեման կարևոր նշանակություն ունի նաև արժեքների նկ-
ատմամբ վերաբերմունքի, դրանց ձևավորման տեսանկյունից։ 
Կարևորագույն արժեքներ են թիվը․ մեծությունը և փոփոխականը, 
ինչը կարծեք ինքնին հասկանալի է։ Գործողությունների մոդելների 
արժևորման ընթացքը պետք է սկսել կիրառություններում դրանց 



58 
 

նշանակության պարզաբանումից և նոր անցնել գաղափարի 
գնահատմանը։ Որպեսզի սովորողը գնահատի, օրինակ, գում-
արման դերը, նրա իմացության օգտակարությունը, անհրաժեշտո-
ւթյունը, պետք է նախ հասկանա, թե ի՞նչ է նշանակում գումարումը 
առօրիայում։ Այն կարո՞ղ է լինել լավ կամ վատ։ Իսկ այդ լավի ու 
վատի իմացությունը միշտ օգտակար է և անհրաժեշտ։ Ընդհանուր 
առմամբ թեմայում առկա հասկացությունների և փաստերի արժև-
որմանը նվիրված են «առաջադրանքների «Գնահատում, արժեք» 
բաժնի վարժությունները։  

 
Թեմա 3. Բազմանդամներ 

1). Պարզաբանումներ թեմայի կրթական նպատակների, խնդ-
իրների և ելքային արդյունքների վերաբերյալ, դասագրքում առկա 
այն նյութերը, որոնք ծառայում են դրանց իրականացմանը։ 

Նպատակը՝ Բազմանդամի հասկացության տիրապետում, 
բազմանդմամների հետ գործողություններ կատարելու հմտություն-
ների ձևավորում։ 

Խնդիրները՝ Բնական ցուցիրով աստիճանի, միանդամի, 
բազմանդամի, դրանց հետ կատարվող գումարման, հանման և 
բազմապատկման գործողությունների, դրանց հատկությունների, 
բազմանդամը արտադրիչների վերլուծման, մեկ անհայտով գ-
ծային հավասարումների լուծման ուսումնասիրություն և իմացո-
ւթյուն։ 

Վերջնարդյունքները՝ Սահմանի բնական ցուցիչով աստի-
ճանը, իմանա և կիրառի դրա հատկությունները: Սահմանի միա-

նդմի հասկացությունը, բազմապատկի, աստիճան բարձրացնի մի-
անդամները։ Սահմանի բազմանդամ հասկացությունը, գումարի, 
հանի բազմանդամները։ Բազմապատկի բազմանդամը միան-
դամով, բազմանդամը՝ բազմանդամով։ Վերլուծի բազմանդամը 
արտադրիչների: Լուծի մեկ անհայտով գծային հավասարումները։ 
Լուծի տեքստային խնդիրներ շարժման, մասերի, տոկոսների վե-
րաբերյալ։ 

 
Իրականացմանն ուղղված դասագրքային նյութերի աղյուսակ 

Կրթական նպատակը Իրականացմանն 
ուղղված դասա-
գրքային նյու-
թերը 

Բազմանդամի հասկացության տիրապետում, բազմանդմ-
ամների հետ գործողություններ կատարելու հմտություն-
ների ձևավորում ։ 

Գլուխ 3

Կրթական խնդիրը
Բնական ցուցիրով աստիճանի և դրա հատկությունների
իմացություն 

Գլուխ 3, §1 

Միանդամի, նրա կատարյալ տեսքի, միանդամների բազ-
մապատկման և աստիճան բարձրացնելու գործողություն-
ների t։ 

Գլուխ 3, §2 

Բազմանդամի, նրա կատարյալ տեսքի, բազմանդամների 
գումարման, հանման և բազմապատկման գործողություն-
ների իմացություն։ 

Գլուխ 3, §3, 4 

Բազմանդամը վերլուծումը արտադրիչների  Գլուխ 3, §5 
Գծային հավասարումների և նրանց օգնությամբ տեքս-
տային խնդիրների լուծումը 

Գլուխ 3, §6 

Լուծի տեքստային խնդիրներ շարժման, մասերի, տոկոս-
ների, արժույթների վերաբերյալ։ 

Գլուխ 3, Առաջադ-
րանքների  ՞Կիրա-
ռում,մոդելավո-
րում՞ բաժնի 
խնդիրներ 

Ճշմարտական, գեղագիտական, բարոյական, ազգային և
համամարդկային արժեքների ձևավորում 

Գլուխ 3-ի առա-
ջադրանք-ների 
վարժություններ 

Վեևջնարդյունքը 
Սահմանի բնական ցուցիչով աստիճանը, իմանա և կիրա-
ռի դրա հատկությունները 

Գլուխ 3, §1 

Սահմանի միանդմի հասկացությունը Գլուխ 3, §2 

Գումարի, հանի բազմանդամները,  բազմապատկի բազ-
մանդամը միանդամով, բազմանդամը՝ բազմանդամով 

Գլուխ 3, §3,4 

Վերլուծի բազմանդամը արտադրիչների գործողություն-
ների միջոցով։ 

Գլուխ 3, §5 

Լուծի մեկ անհայտով գծային հավասարումները միջոցով։ Գլուխ 3, §6 

 

 

2). Լրացուցիչ պարզաբանումներ և մեկնաբանումներ թեմայի 
բովանդակության առանցքային հարցերի վերաբերյալ։ 

Թեման սկսվում է բնական ցուցիչով աստիճանի և նրա հատ-
կությունների ուսումնասիրումից։ Այս նյութը կարևոր է հանրահաշ-
վական լեզվի կառուցման պարզությունը, հանրահաշվական խոս-
քի տրամաբանվածությունը հասկանալու տեսանկյուններից։ Միև-
նույն ժամանակ աստիճան բարձրացնելու վերաբերյալ բանավոր 

վարժությունների միջոցով հնարավոր է զարգացնել սովորողների 
առանձին հոգեկան գործընթացներ և առաջին հերթին կամածին 
ուշադրությունը /Մանրամասները [9]-ում/։  

Միանդամները և բազմանդամները դասագրքում դիտվում են 
որպես հանրահաշվական արտահայտությունների մասնավոր տե-
սակներ և, հետևաբար, նրանց համար անհրաժեշտություն չի 
առաջանում տեսական հատկությունների ապացուցման խնդիր 
լուծել։ Հիմնականը այստեղ բազմանդամները կատարյալ տեսքի 
բերելու, բազմանդամների հետ գործողությունների կատարման, 
բազմանդամը արտադրիչների վերլուծելու վերաբերյալ տեխնիկա-
կան հարցերի լուծումն է, և նյութի ուսուցումը պետք է նպատակ 
ունենա զարգացնել այդ ուղղությամբ սովորողների հմտությունը։  

Թեմայի վերջում դիտարկվում են մեկ փոփոխականով գծային 
հավասարումները, ինչը հնարավորություն է տալիս կիրառական 
ոլորտ ներգրավել տեքստային խնդիրների բավականին լայն դաս։  

 
3) Տվյալ թեմայի շրջանակներում միջառաևկայական կապերի 

հնարավորությունները և դրանց ապահովման որոշակի մոտեցում-
ներ։ 

Թեմայի առաջին պարագրաֆը, որ նվիրված է բնական ցուցի-
չով աստիճանին, հնարավորություն է տալիս ավելի սեղմ գրառում 
կիրառել մեծ թվերի միջոցով մոդելավորվող իրավիճակներում։ Ին-
քը՝ բազմանդամի գաղափարը այս մակարդակում կիրառական 
լայն հնարավորություններ չի ստեղծում։ Եվ հիմնական միջառար-

կայական կապերը զարգացվում են շարժման, ֆինանսների վերա-
բերյալ լրացուցիչ տեքստային խնդիրների ներգրավման միջոցով։  

 
4) Ցուցումներ և լուսաբանող օրինակներ տվյալ թեմայի շրջա-

նակներում սովորողների հմտությունների զարգացման և արժեք-
ների նկատմամբ վերաբերմունքի ձևավորման ուղղությամբ։։ 

Բազմանդամները կարևորվում են շնորհիվ նրա, որ կիրառա-
կան շատ իրավիճակների մոդելավորում հանգում է միայն պարզ 
տեսք ունեցող բազմանդամ պարունակող հավասարումների։ Իսկ 
բազնամանդամների արտադրիչների վերլուծման խնդիրը կար-
ևորվում է հավասարումների լուծման տեսանկյունից։ Ընդհանրա-
պես արժևորման խնդիրը դասագրքում ինչպես մնացած թեմանե-
րի դեպքում, այստեղ նույնպես հիմնականում լուծվում  է առաջադ-
րանքների «Գնահատում, արժեք» բաժնի վարժությունների միջո-
ցով։  

 
Թեմա 4. Կրճատ բազմապատկման բանաձևեր 

1) Պարզաբանումներ թեմայի կրթական նպատակների, 
խնդիրների և ելքային արդյունքներըի վերաբերյալ, դասագրքում 
առկա այն նյութերը, որոնք ծառայում են դրանց իրականացմանը։ 

Նպատակը՝ Կրճատ բազմապատկման բանաձևերի կիրառ-
ման հմտությունների և կարողությունների ձևավորում և զարգա-
ցում։ 

Խնդիրները՝ Կրճատ բազմապատկման բանաձևերի ուսումնա-
սիրություն, գումարը արտադրյալի վերլուծելու հարցի դիտարկում։ 

Վերջնարդյունքները՝ Կիրառի կրճատ բազմապատկման բա-
նաձևերը։ 

Իրականացմանն ուղղված դասագրքային նյութերի աղյուսակ 

Կրթական նպատակը Իրականացմանն 
ուղղված դասագր-
քային նյութերը 

Կրճատ բազմապատկման բանաձևերի կիրառման 
հմտությունների և կարողությունների ձևավորում և զար-
գացում 

Գլուխ 4

Կրթական խնդիրը
Կրճատ բազմապատկման բանաձևերի ուսումնա-

սիրություն 
Գլուխ 4, §1 

Լուծի տեքստային խնդիրներ կիրառական միջա-
վայրի մոդելավորման վերաբերյալ։ 

Գլուխ 4, Առաջադ-
րանքների  ՞Կի-
րառում,մոդելավո-
րում՞ բաժնի 
խնդիրներ 

Ճշմարտական, գեղագիտական, բարոյական, ազ-
գային և համամարդկային արժեքների ձևավորում 

Գլուխ 4-ի առա-
ջադրանք-ների 
վարժությունները 

Գումարը արտադրյալի վերլուծելու հարցի դիտար-
կում գործողությունների իմացություն։ 

Գլուխ 4, §2 

 Գլուխ 4-ի առա-
ջադրանք-ների 
վարժություններ 

Վեևջնարդյունքը
Կիրառի կրճատ բազմապատկման բանաձևերը Գլուխ 4

2) Լրացուցիչ պարզաբանումներ և մեկնաբանումներ թեմայի 
բովանդակության առանցքային հարցերի վերաբերյալ։ 

Առաջին հերթին հարկ եմ համարում նշել, որ ավանդաբար 
մեր ուսուցչությունը որոշակի հետաքրքրություն է ցուցաբերում այս 
թեմայի նկատմամբ։ Հավանաբար գա արդյունք է արծարծվող բա-
նաձևերի պարզ, ընկալելի տեսքի, նույնպես պարզ ու ընկալելի 
դրանց ապացուցումների և որոշ անսպասելի մաթեմատիկական 
կիրառությունների։ Իսկ ահա կիրառական միջավայրում այդ բա-
նաձևերի այնքան էլ մեծ դեչ չունեն։ Մաթեմատիկական կիրա-
ռություններից կարելի է առանձնացնել քառակուսիների տարբե-
րությունը և խորանարդների գումարն ու տարբերությունը ար-
տադրյալի տեսքով ներկայացնելու խնդիրը և քառակուսիների 
տարբերության բանաձևի կիրառությունը որոշ բանավոր հաշվում-
ներում։  

 
3) Տվյալ թեմայի շրջանակներում միջառաևկայական կապերի 

հնարավորությունները և դրանց ապահովման որոշակի մոտեցում-
ներ։ 

Այս թեման իզորու չէ նաև իրականացնելու շատ թե քիչ նշա-
նակալից միջառարկայական կապեր։ Միայն կարելի է դիտարկել 
որոշ կիրառական խնդիրներ երկրաչափության և ֆինանսների 
ոլորտից։   

4) Ցուցումներ և լուսաբանող օրինակներ տվյալ թեմայի շրջա-
նակներում սովորողների հմտությունների զարգացման և արժեք-
ների նկատմամբ վերաբերմունքի ձևավորևման ուղղությամբ։ 

Պարագրաֆում զետեղված նյութի հնարավորությունները մեծ 
չեն նաև  արժեքների ձևավորման տեսանկյունից։ Դասագրքի 
վարժությունների համակարգում զետեղված է գեղագիտական և 
ֆինանսական գնահատականների վերաբերյալ մի քանի խնդիր-
ներ։  

 
Թեմա 5. Բազմություններ 

1) Պարզաբանումներ թեմայի կրթական նպատակների, 
խնդիրների և ելքային արդյունքներըի վերաբերյալ, դասագրքում 
առկա այն նյութերը, որոնք ծառայում են դրանց իրականացմանը։ 

Նպատակը՝ Թվային բազմությունների հետ ծանոթացումը, 
բազմությունների հետ գործողություններ կատարելու հմտություն-
ների ձևավորումը։ 

Խնդիրները՝ Բազմության, նրա տարրի, պատկանելիության, 
բազմությունների պատկերման հետ ծանոթացում, բազմություննե-
րի հետ կատարվող գործողությունների ուսումնասիրում, կիրա-
ռություն վերջավոր թվային բազմությունների համար։ 

Վերջնարդյունքները՝ Ճանաչի և գրի բնական, ամբողջ և ռա-
ցիոնալ թվերի բազմությունները և դրանց տարրերը։ Որոշի տար-
րի պատկանելությունը բազմությանը։ Միավորի, հատի տրված 
վերջավոր բազմությունները և հաշվի դրանց տարրերի քանակը։ 

Իրականացմանն ուղղված դասագրքային նյութերի աղյուսակ 

Կրթական նպատակը  Իրականաց-
մանն ուղղված 
դասագրքային 
նյութերը 

Բազմության, թվային բազմությունների հետ ծանոթացումը Գլուխ 5, §1 

Բազմությունների հետ գործողություններ կատարելու հմտություն-
ների ձևավորումը 

Գլուխ 5, §2 

Կրթական խնդիրը  
Բազմության, նրա տարրի, պատկանելիության ծանոթացում Գլուխ 5, §1 

Բազմությունների պատկերման հետ ծանոթացում Գլուխ 5, §1 

Բազմությունների հետ կատարվող գործողությունների ուսումնա-
սիրում 

Գլուխ 5, §2 

Վերջավոր բազմությունների ուսումնասիրում, միավորման տար-
րերի թվի հաշվում 

Գլուխ 5, §2 

Տեքստային խնդիրների լուծում բազմությունների հատկություննե-
րի կիրառմամբ 

Գլուխ 5, §2, Ա-
ռաջադրանքնե-
րի բաժնի վար-
ժություններ 

Ճշմարտական, գեղագիտական, բարոյական, ազգային և
համամարդկային արժեքների ձևավորում 

Գլուխ 5-ի առա-
ջադրանք-ների 
վարժություն-
ներ 

Վեևջնարդյունքը  
Ճանաչի և գրի բնական, ամբողջ և ռացիոնալ թվերի բազմութ-
յունները և դրանց տարրերը 

Գլուխ 5, §1 

Որոշի տարրի պատկանելությունը բազմությանը։ Գլուխ 5, §1 
Միավորի, հատի տրված վերջավոր բազմությունները։ Գլուխ 5, §2 
Հաշվի դրանց տարրերի քանակը Գլուխ 5, §2 

2) Լրացուցիչ պարզաբանումներ և մեկնաբանումներ թեմայի 
բովանդակության առանցքային հարցերի վերաբերյալ։ 

 Բազմությունների տեսությունը կազմում է ժամանակակից 
մաթեմատիկայի հիմքը։ Սակայն դպրոցական մաթեմատիկան այդ 
հիմքի վրա կառուցելու փորձերը հաջողություն չեն ունեցել։ Այնո-
ւամենայնիվ, բազմությունների նաիվ տեսության առանձին 
դրվագներ կարելի է հաջողությամբ զուգորդել տարրական մաթե-
մատիկայի հետ և ներառել հանրահաշվի դասընթացում։ Նման 
մոտեցումը ոչ միայն ավելի հստակ ու տրամաբանական է դարձ-
նում հանրահաշվական նյութի շարադրանքը, այլև հարստացնում 
է նրա տեսական և գործնական հնարավորությունները, վերջինում 
ընդգրկելով մաթեմատիկական վարժությունների և տեքստային 
խդիրների ինքնատիպ տեսակներ։  

 
1) Մոտեցումներ թեմայի շրջանակներում միջառարկայական 

կապերնի հնարավորությունները և դրանց ապահովման վերաբեր-
յալ  

Կանդանիների առանձին խմբերի և նրանց անդամների դի-
տարկումը որպես բազմություններ ՝ իրենց տարրերով, հնարավո-
րություն է տալիս դիտարկել հայոց լեզվի և կենսաբանության հետ 
հանրահաշվի միջառարկայական առանձին կապեր։ Նույնը կարե-
լի է ասել աշխարհագրության ու պատմության մասին։ Սակայն 
նման ավելի խորը կապերի հնարավորություն թեմայի շրջանակնե-
րում դժվար է ստեղծել։ 

4) Ցուցումներ և լուսաբանող օրինակներ թեմայի շրջանակնե-
րում սովորողների հմտությունների զարգացման և աևժեքների 
նկատմամբ վերաբերմունքի ձևավորման ուղղությամբ։ 

Պարագրաֆում զետեղված նյութի հնարավորությունները մեծ 
չեն նաև  արժեքների ձևավորման տեսանկյունից։ Թերևս կարելի է 
նշել բազմությունների և թվերի հետ կատարվող գործողությունների 
համեմատությունների վերաբերյալ թեմայի առաջադրանքների «Գ-
նահատում, Արժեք» բաժնի որոշ վարժություններ, որոնք թույլ են 
տալիս նորովի գնահատել թվերի և բազմությունների հետ կատար-
վող գործողությունների միջև առկա զուգահեռականությունը։ 

 
Թեմա 6. Ֆունկցիաևեր 

1) Պարզաբանումներ թեմայի կրթական նպատակների, խնդիր-
ների և ելքային արդյունքներըի վերաբերյալ, դասագրքում առկա 
այն նյութերը, որոնք ծառայում են դրանց իրականացմանը։ 

Նպատակը՝ Ֆունկցիայի և նրա գրաֆիկի գաղափարների հետ 
ծանոթացում, գծային ֆունկցիայի ուսումնասիրումը և կիրառման 
հմտությունների ձևավորումը։  Հանրահաշվական և երկրաչափա-
կան լեզուների կապի պատկերացման ձևավորումը։ Գրաֆիկների 
պատկերման հմտությունների ձևավորումը։  

Խնդիրները՝ Ֆունկցիայի, նրա տարրի, գրառման, որոշման և 
արժեքների տիրույթների հասկացությունների, ուղիղ և հակա-
դարձ համեմատականությունների, կորդինատային ուղղի և հար-
թության ուսումնասիրումը, ֆունկցիայի գրաֆիկական, աղյուսա-

կային և դիագրամներով պատկերումը, գծային ֆունկցիայի, ուղիղ 
համեմատականության գրաֆիկների կառուցումը։  

Վերջնարդյունքները՝ Ծանոթ լինի ֆունկցիայի, նրա գրաֆիկի, 
որոշման և արժեքների տիրույթների, կորդինատային ուղղի և 
հարթության գաղափարներին։ Սահմանի գծային ֆունկցիան։ Կա-
ռուցի գծային ֆունկցիայի գրաֆիկը։ Սահմանի  ուղիղ և հակա-
դարձ համեմատականությունները։ Կազմի երկրաչափական, ֆի-
զիկական մեծությունների միջև ուղիղ և հակադարձ համեմատա-
կանությունների աղյուսակներ։ Լուծի տեքստային խնդիրներ, ու-
ղիղ և հակադարձ համեմատականության վերաբերյալ։ 

 
Իրականացմանն ուղղված դասագրքային նյութերի աղյուսակ 

Կրթական նպատակը Իրականացմանն 
ուղղված դասագր-
քային նյութերը 

Ֆունկցիայի գաղափարի հետ ծանոթացումը  Գլուխ 6, §1 
Գծային ֆունկցիայի ուսումնասիրումը և կիրառման 
հմտությունների ձևավորումը 

Գլուխ 6, §5 

Հանրահաշվական և երկրաչափական լեզուների կապի 
պատկերացման ձևավորումը 

Գլուխ 6, §3 

Գրաֆիկների պատկերման հմտությունների ձևավորու-
մը  

Գլուխ 6, §4 

 
Կրթական խնդիրը
Ֆունկցիայի, նրա տարրի, գրառման, որոշման և ար-
ժեքների տիրույթների հասկացությունների ուսումնասի-
րումը 

Գլուխ 6, §1 

Ուղիղ և հակադարձ համեմատականությունների ու-
սումնասիրումը 

Գլուխ 6, §2 

Կորդինատական ուղղի և հարթության ուսումնասիրում Գլուխ 6, §3 
Ֆունկցիայի գրաֆիկական պատկերումը Գլուխ 6, §4 
Ֆունկցիայի աղյուսակային և դիագրամներով պատկե-
րումը 

Գլուխ 6, §6 

Գծային ֆունկցիայի գրաֆիկի կառուցումը Գլուխ 6, §5 
Ուղիղ համեմատականության գրաֆիկների կառուցումը Գլուխ 6, §4 
Տեքստային խնդիրների լուծում Գլուխ 6, Առաջադ-

րանքների  ՞Կիրա-
ռում,մոդելավորում՞ 
բաժնի խնդիրներ 

Ճշմարտական, գեղագիտական, բարոյական, ազգային 
և համամարդկային արժեքների ձևավորում 

Գլուխ 6-ի առա-
ջադրանքների վար-
ժություններ 

Վեևջնարդյունքը 
Ծանոթ լինի ֆունկցիայի, նրա գրաֆիկի և որոշման 
տիրույթի, կորդինատային ուղղի և հարթության գաղա-
փարներին 

Գլուխ 6, §1, §5 

Սահմանի գծային ֆունկցիան: Կառուցի գծային ֆունկ-
ցիայի գրաֆիկը 

Գլուխ 6, §5 

Սահմանի  ուղիղ և հակադարձ համեմատականություն-
ները 

Գլուխ 6, §4 

Կազմի երկրաչափական, ֆիզիկական մեծությունների 
միջև ուղիղ և հակադարձ համեմատականությունների 
աղյուսակներ 

Գլուխ 6, §4 

Լուծի տեքստային խնդիրներ, ուղիղ և հակադարձ հա-
մեմատականության վերաբերյալ։ 

Գլուխ 6, §4 

2) Լրացուցիչ պարզաբանումներ և մեկնաբանումներ թեմայի 
բովանդակության առանցքային հարցերի վերաբերյալ։ 

Ֆունկցիայի գաղափարը չափորոշիչում դիտվում է որպես հինգ 
առանցքային գաղափարներից մեկը։ Այն խաղում է նման դեր նաև 
ողջ մաթեմատիկայում։ Հետևաբար նրա ներկայացումից և ուսուց-
ման ճիշտ կազմակերպումից մեծապես կախված են սովորողի ըն-
թացիկ և ապագա հաջողությունները մաթեմատիկակայից։ Եվ ա-
ռաջին հարցը այստեղ ֆունկցիայի հասկացության սահմանումն է։ 
Ահա ներկայումս գործող դասագրքում ընդունված սահմանումը 
[50]: 

Դիցուք M-ը որևէ թվային բազմություն է։ Եթե այդ բազմության 
յուրաքանչյուր x թվի որոշակի օրենքով համապատասխանության 
մեջ է դրված ճիշտ մեկ y թիվ, ապա ասում են, որ y-ը x-ից ֆունկ-
ցիա է, որոշված M բազմության վրա։  

Այս սահմանումը ունի մի շարք թերություններ, որոնք դժվա-
րացնում կամ անհնար են դարձնում այս կարևորագույն գաղափա-
րի ըմբռնումը։  

1. Նախ, սահմանմանը նախորդած օրինակներում M –ը թվա-
յին բազմություն չէ, 

2. Սահմանման մեջ նշվում է, որ y-ը թիվ է և ապա ասում են, 
որ y-ը ֆունկցիա է x-ից։ Այստեղ սովորողի մոտ բնական հարց է 
ծագում՝ իսկ ո՞րն է կամ ի՞նչ է։ ֆունկցիան, կամ ֆունկցիան թի՞վ 
է, 

3. Ի՞նչ օրենքի մասին է խոսվում սահմանման մեջ․ մեկ-երկու 
օրինակը բավարար չեն դա ընկալելու համար, 

4. Ի՞նչ է նշանակում համապատասխանության մեջ դնել։ 
Ներկայումս մաթեմատիկայում ֆունկցիայի համար կիրառվում 

է շատ պարզ և հստակ սահմանում։ Նախ սահմանվում է առնչութ-
յունը երկու բազմությունների միջև․ 

A և B բազմությունների միջև առնչություն է կոչվում AxB դե-
կարտյան արտադրյալի յուրաքանչյուր ենթաբազմություն։ Այսինքն, 
f-ը առնչություն է A և B բազմությունների միջև նշանակում է f ⊂AxB: 

Այնուհետև սահմանվում է ֆունկցիայի հասկացությունը․ 
A և B բազմությունների միջև f առնչությունը կոչվում է ֆունկ-

ցիա, եթե A բազմության յուրաքանչյուր տարր ունի մեկ պատկեր 
կամ ∀𝑥 ∈ 𝐴∃! 𝑦 ∈ 𝐵: (𝑥, 𝑦) ∈ 𝑓: 

Ահա այս հստակ ու մաթեմատիկան տեսանկյունից անխոցելի 
սահմանումը, որ բնականաբար անհասկանալի է միջին դպրոցի 
աշակերտին, ես պարզեցրել և ներկայացրել եմ դասագրքում 
այսպես․ 

Երկու բազմությունների միջև առնչությունը կոչվում է 
ֆունկցիա, եթե առաջին բազմության յուրաքանչյուր տարր 
առնչվում է երկրորդ բազմության մեկ տարրի հետ։ 

Պարզ և միջին դպրոցի աշակերտի համար էլ միանգամայն 
ընկալելի է նաև դասագրքում առնչության ներկայացումը։ Եվ 
համապատասխան բացատրությունների համար կարիք չկա դիմել 
միայն թվային օրինակներին։ Աշակերտական առօրիայից բերած 

բազմաթիվ օրինակները, ինչի հնարավորությունը տալիս է 
սահմանումը, նպաստում են դրա արդյունավետ յուրացմանը։  

Կարևոր է նաև f(x) գրառման պարզաբանումը։ Այստեղ f(x)-ը 
երկրորդ բազմության այն միակ տարրն է, որ առնչում է f 
ֆունկցիան առաջին բազմության x տարի հետ: Եթե երկրորդ 
բազմության այդ միակ տարրը y-ն է, ապա բնականաբար 
կունենանք՝ y = f(x)։ 

Այս փուլում որպես ֆունկցիայի լավագույն օրինակներ դիտար-
կվում են ուղիղ և հակադարձ համեմատականությունները։ Նշենք, 
որ ուղիղ և հակադարձ համեմատականությունների վերաբերյալ 
զանազան տեքստային խնդիրներ լուծելիս չափազանց օգտակար 
են այսպես կոչված «խաչի կանոնները», որոնց մասին կարելի է 
կարդալ [31]–ում։ 

Կորդինատային հարթության սահմանմանը նախորդում է 
կորդինատային ուղղի սահմանումը։ Դասագրքում բերված է ուղիղ 
համեմտականության գրաֆիկը կորդինատային հարթության 
կենտրոնով անցնող ուղիղ լինելու փաստի ապացուցման յուրօրին-
ակ եղանակ, ինչը չի հենվում նմանության գաղափարի վրա /այդ 
դասարանում երկրաչափության համապատասխն նյութը դեռ չեն 
ուսումնասիրել/։ Նույնը վերաբերում է նաև գծային ֆունկցայի գր-
աֆիկի կառուցմանը։  

Ացյուսակներով և դիագրամներով ֆունկցիաների պատկերման 
խնդիրը քննարկելիս դասագրքում լայնորեն օգտագործվում են 
աշխարհագրության հետ հանրահաշվի միջառարկայական 
կապերը՝ գինեսյան մոտեցումների համատեքստում։ Այս մոտեցու-

մը միանգամայն արդարացված է, եթե նկատի ունենանք, որ 
աշխարհագրական ամենա-ամենա բնույթի տվյալները սովորող-
ների մոտ ավաբդաբար մեծ հետաքրքրություն են առաջացնում։ 

 
3) Մոտեցումներ թեմայի շրջանակներում միջառարկայական 

կապերի հնարավորությունների և դրանց ապահովման վերաբեր-
յալ։ 

Կարևորագույն ֆունկցիայիները՝ ուղիղ և հակադարձ համեմ-
ատականությունները, նրանց գրաֆիկները մեկնաբանվում են 
ֆիզիկայի և ֆինանսների օրինակների միջոցով։ Այդ բնագավառ-
ների օրինակները դիտարկվում են նաև բոլոր պարագրաֆների 
վարժություններում։ Որոշ պարագրաֆներում դիտարկվում են նաև 
աշխարհագրության հետ միջառարկայական կապերը ինչպես 
տեսական նյութի, այնպես էլ վարժությունների միջոցով։  

 
4) Ցուցումներ և լուսաբանող օրինակներ թեմայի շրջանակնե-

րում սովորողների հմտությունների զարգացման և աևժեքների 
նկատմամբ վերաբերմունքի ձևավորման ուղղությամբ։ 

Արժեքներին վերաբերող նյութերը ընդգրկված են յուրաքանչ-
յուր պարագրաֆի առաջադրանքների բաժնի «Գնահատում, 
արժեք» բաժինում։ Դիտարկվում են բարոյական, խոհական-
իմաստասիրական, գեղագիտական բնույթի արժեքներ։  

Թեմա 7. Վիճակագրության տարրեր։ Հավանականություն 

1) Պարզաբանումներ թեմայի կրթական նպատակների, 
խնդիրների և ելքային արդյունքներըի վերաբերյալ, դասագրքում 
առկա այն նյութերը, որոնք ծառայում են դրանց իրականացմանը։ 

Նպատակը՝ Տվյալների հավաքագրման հմտությունների զար-
գացում, դրանց ներկայացման եղանակների ընդլայնում և խորաց-
ում։ Պատահական գործընթացների ուսումնասիրում, դրանց մա-
սին հավանականային մոդելների կառուցման հմտությունների ձև-
ավորում։  

Խնդիրները՝ Տվյալների հավաքագրում և մշակում, տվյալների 
ներկայացում, տվյալների ներկայացման աղյուսակայնի և սխե-
մաբիկ եղանակները, տվյալների ներկայացումը ցողուն-տերև 
դիագրամի տեսքով։ 

Վերջնարդյունքները՝ Հավաքի և մշակի տվյալներ, ներկայաց-
նի դրանք ցողուն-տերև դիագրամների տեսքով։ Հաշվի տրված պ-
ատահույթի հավանականությունը (օր.` գտնի երկու զառերը նետե-
լիս վերին նիստերի թվերի գումարը 7 լինելու հավանականությու-
նը): Համեմատի տարբեր արժույթները՝ ըստ փոխարժեքի և կա-
յացնի ֆինանսական որոշումներ։ 

Իրականացմանն ուղղված դասագրքային նյութերի աղյուսակ 

Կրթական նպատակը  Իրականացմանն 
ուղղված դասագ-
րքային նյութերը 

Տվյալների հավաքագրման հմտությունների 
զարգացում, դրանց ներկայացման եղանակների 
ընդլայնում և խորացում 

Գլուխ 7, §1 

Պատահական գործընթացների ուսումնասիրում, 
դրանց մասին հավանականային մոդելների կառու-
ցման հմտությունների ձևավորում և զարգացում 

Գլուխ 7, §2 

Կրթական խնդիրը  
Տվյալների հավաքագրում, մշակում, ներկայացում Գլուխ 7, §1 
Տվյալների ներկայացման աղյուսակայնի և 
սխեմատիկ եղանակները 

Գլուխ 7, §1 

Տվյալների ներկայացումը ցողուն-տերև դիագրամի 
տեսքով 

Գլուխ 7, §1 

Հավասարահավանական պատահույթի հավանակ-
անության որոշում 

Գլուխ 7, §2 

Տեքստային խնդիրների լուծում Գլուխ 7, Առաջադ-
րանքների  
՞Կիրառ-
ում,մոդելավորում՞ 
բաժնի խնդիրներ 

Ճշմարտական, գեղագիտական, բարոյական, 
ազգային և համամարդկային արժեքների ձևավոր-
ում 

Գլուխ 7-ի 
առաջադ-
րանքների 
վարժություններ 

Վեևջնարդյունքը  

Հավաքի և մշակի տվյալներ Գլուխ 7, §1 
ներկայացնի դրանք ցողուն-տերև դիագրամների 
տեսքով 

Գլուխ 7, §1 

Հաշվի տրված պատահույթի հավանականությունը 
(օր.` գտնի երկու զառերը նետելիս վերին նիստերի 
թվերի գումարը 7 լինելու հավանականությունը) 

Գլուխ 7, §2 

Համեմատի տարբեր արժույթները՝ ըստ փոխար-
ժեքի և կայացնի ֆինանսական որոշումներ 

Գլուխ 2-7, 
Առաձադրանքներ 

 
2) Լրացուցիչ պարզաբանումներ և մեկնաբանումներ թեմայի 

բովանդակության առանցքային հարցերի վերաբերյալ։ 
Դասագրքում առաջին հերթին կարևորվում է տեղեկատվութ-

յան դերը մարդու կենսագործունեության մեջ։ Տեղեկատվական 
աղբյուրների շարքում հարկ է առանձնացնել ՏՀ տեխնոլոգիանե-
րի, առաջին հերթին՝ համացանցի դերը, նրա հնարավորություննե-
րը ինչպես դրական, այնպես էլ բացասական տեղեկատվության 
ստացման հարցում։ Տեղեկատվության աղյուսակային ներկայաց-
ման եղանակների մեջ նախ պետք է կարևորել տվյալները հաջոր-
դականությունների տեսքով ներկայացնելու առավելությունները, 
ապա և դրանց մեջ ընդգծել ցողուն-տերև մոտեցման առավելութ-
յունները։  

Հավանականությունների տեսության տարրերի վերաբերյալ 
նյութի մեջ կարևոր է հավասարահավանական պատահույթի գա-
ղափարի ընկալումը։ Այդ նպատակի համար նարդու զառը, խա-
ղաքարտերը շատ հարմար հնարավորություններ են ստեղծում։ 
Նույն օրինակները նպատակահարմար է դիտարկել նաև   հավա-

սարահավանական պատահույթների հավանականության հասկա-
ցության դիտարկման ժամանակ։ 

 
3) Միջառարկայական կապերնի իրականացումը։  
Թեմայի շրջանակներում դիտարկվում են կենսաբանության հ-

ետ հանրահաշվի կապերն ատահայտող իրավիճակներ։ Դիտար-
կվում են նաև տեքստային խնդիրներ, որոնցում առկա է բարոյակ-
ան երկընտրանքը։ Դրանք կարող է ուսուցիչը օգտագործել 
արժեկողմնորոշիչ ուսուցում իրականացնելիս։  

 
4)  Ցուցումներ և լուսաբանող օրինակներ թեմայի շրջանակնե-

րում սովորողների հմտությունների, զարգացման և աևժեքների 
նկատմամբ վերաբերմունքի ձևավորման ուղղությամբ։ 

Տվյալների պարագայում առաջ է քաշվում ճշմարիտ և կեղծ 
տվյալների արժևորմանն հարցը։ Հավանականություններին վերա-
բերող բաժնում երկընտրանքի վերաբերյալ խնդիրների ներառումը 
հնարավորություն է տալիս դիտարկել բարոյական առանձին ար-
ժեքներ։ Դիտարկվում է նաև մեր կյանքում պատահական երևույթ-
ների կարևորման հարցը։  

Այստեղ արվեստի գործի գնահատման հարաբերականությու-
նը կարելի է ցուցադրել հետևյալ երկընտրանքի միջոցով, որ պաը-
կանում է հոլիվուդյան նշանավոր դերասան Դաստին Հոֆմանին։ 
Վառվում է Լուվրի այն դահլիճը, որտեղ Մոնա Լիզան է։ Եվ անկ-
յունում կատվի մի ձագ է կուչ եկել։ Դուք հնարավորույթուն ունեք 

մի առարկա դուրս բերել ձեզ հետ։ Ո՞րը կընտրեք՝ Մոնա Լի՞զան, 
թե՞ կատվի մլավող ձագը։ 

 

 

4. Ուսումնական նյութի թեմատիկ պլանավորում 

 
Հանրահաշիվ, 7-րդ դասարան, 102  ժամ 

Թեմա 1. Հանրահաշվի լեզուն  19 ժամ 
1. Հանրահաշվի այբուբենը 
2. Հանրահաշվական արտահայտություններ 
3. Արտահայտությունների հավասարությունը 
4. Արտահայտությունների գումարային հատկությունները 
5. Արտահայտությունների արտադրյալային հատկությ-

ունները 
6. Հավասարումներ։ Մեկ անհայտով հավասարում 

Ներկայացում, քննարկում, բանավեճ 
Ստուգողական աշխատանք 

3 
2 
3 
 
2 
 
4 
3 
1 
1 

Թեմա 2. Հանրահաշիվը կիրառական միջավայրում 13 ժամ 
1. Մեծություններ 
2. Թվերի և տառերի կիրառությունները  
3. Հանրահաշվական գործողությունների  կիրառու-
թյունները  
4. Հանրահաշվական մոդելավորում  
     Ներկայացում, քննարկում, բանավեճ 
     Ստուգողական աշխատանք 

3 
2 
 
4 
2 
1 
1 

Թեմա 3. Բազմանդամներ  20 ժամ 
1. Բնական ցուցիչով աստիճան 
2. Միանդամ  
3. Բազմանդամ  
4. Գործողություններ բազմանդամների հետ 
5. Բազմանդամի վերլուծումը արտադրիչների 
6. Գծային հավասարումներ  
Ներկայացում, քննարկում, բանավեճ 
Ստուգողական աշխատանք 

3 
2 
3 
3 
3 
4 
1 
1 

Թեմա 4. Կրճատ բազմապատկման բանաձևեր 7 ժամ 
1. Կրճատ բազմապատկում 
2. Գումարի վերածումը արտադրյալի  
Ստուգողական աշխատանք 

3 
3 
1 

Թեմա 5. Բազմություններ 8 ժամ 
1. Բազմություն, բազմության տարրերը 
2. Գործողություններ բազմությունների հետ  
 Ներկայացում, քննարկում, բանավեճ 
Ստուգողական աշխատանք 

2 
4 
1 
1 

Թեմա 6. Ֆունկցիաներ 21 ժամ 
1. Ֆունկցիա 
2. Ուղիղ և հակադարձ համեմատականություններ  
3․ Կորդինատային ուղիղ և հարթություն  
4. Ֆունկցիաների գրաֆիկական պատկերումը  
5. Գծային ֆունկցիաներ 
6. Ֆունկցիաների պատկերումը աղյուսակներով և 
դիագրամներով 
Ներկայացում, քննարկում, բանավեճ 
Ստուգողական աշխատանք 

4 
3 
3 
3 
3 
3 
 
1 
1 

Թեմա 7. Վիճակագրության տարրեր։ Հավանականություն 8 ժամ 
1. Տվյալների հավաքագրում և ներկայացում 
2. Պատահույթ։ Պատահույթի հավանականություն   
Բանավեճ 
Ստուգողական աշխատանք 

3 
3 
1 
1 

Կրկնություն 8 ժամ 
Ընդամենը 102 ժամ 

Շաբաթ-
ական 3 
ժամ 

 

 

5. Մեթոդական ցուցումներ եվ պարզաբանութմներ խնդիրների 
և վարժությունների լուծման վերաբերյալ 

 

Դասագրքում ընդգրկված առաջադրանքների/ հարցեր, 
խնդիրներ, գործնական, հետազոտական աշխատանքներ/ վերա-
բերող մեթոդական ցուցումներ և լրացուցիչ պարզաբանումներ  

N19 (Նախագծային, հետազոտական, խմբային)։ «Հանրա-
հաշվի լեզվի և հայոց լեզվի ընդհանրությունները և տարբերութ-
յուննեը»։ 

Ցուցումներ:  
1) Կազմակերպչական-նախապատրաստական փուլ։  

Ուսուցիչը հանրահաշվի ուսուցման սկզբում այն դիտարկում է 
որպես լեզու և առաջարկում հանրահաշիվը և ռուսերենը կամ 
անգլերենը համեմատել հայերենի հետ։ Արդեն այդ նախնական 
համեմատության փուլում երևան են գալիս անգլերեն-հայերեն կամ 
ռուսերեն-հայերեն և հանրահաշիվ-հայերեն լեզվական զուգահեռ-
ների քերականական կառուցվածքների զգալի տարբերություններ։ 
Այստեղ կարող են առաջանալ տարբեր գաղափարներ։ Օրինակ, «-
Հայերեն, անգլեեն, հանրահաշիվ՝ լեզվական ընդհանրություններ 
և տարբերություններ», «Բնական լեզուները և հանրահաշվի լե-
զուն՝ ընդհանրություններ և տարբերություններ», «Հանրահաշվի 
լեզվի և հայոց լեզվի ընդհանրությունները և տարբերություննեը»։ 
աշակերտները ուսուցչի ցուցումով կամ ինքնուրույն կարող են 
ընտրել վերջինը որպես նախագծի թեմա։ 

Թեմայի վերնագրից արդեն պարզ են դառնում նրա նպատա-
կը և խնդիրները։ Դասարանը բաժանվում է երկու ենթախմբերի և 
կատարվում է պլանի մշակում։  

Պլանի համար հիմք պետք է ծառայեն հայոց լեզվի քերակա-
նությունից աշակերտների գիտելիքները և հանրահաշվի լեզվի կա-
ռուցման և նրա կիրառության վերաբերյալ դասագրքային նյութե-
րը։  

Այս փուլում ուսուցիչը ցույց է տալիս oգնություն անհրաժեշտ ն-
յութերը հավաքելիս, պլանը վերջնական տեսքի բերելիս, մշակում 
է մասնակիցների գործունեության գնահատման հայտանիշներ։ 

2) Որոնողական փուլ։  

Աշակերտները հավաքում են անհրաժեշտ նյութեր՝ ակտիվոր-
են օգտագործելով համացանցը։ Համացանցային որոնումները 
հարկ է իրականացնել հայերեն, ռուսերեն և անգլերեն լեզուներով։ 
Առաջադրվող հարցեր կարող են լինել՝ հանրահաշիվը բնության ո-
ւսումնասիրության լեզու; մաթեմատիկայի լեզուն․ բնական լեզունե-
րը և մաթեմատիկայի լեզուն և այլն։ Աշակերտները կատարում են 
լեզվի և մաթեմատիկայի ուսուցիչների կամ այլ /անգամ համալսա-
րանական/ մասնագետների ձայնագրություններ թենայի վերաբեր-
յալ, ենթախմբերում պարբերաբար կազմակերպում են քննար-
կումներ, պատրաստվում են երկու պաստառներ ընդհանրություն-
ների և տարբերությունների վերաբերյալ։ 

Այս փուլում ուսուցիչը տալիս է պարբերական խորհրդատվութ-
յուն, աջակցություն նյութերի կազմակերպման և մշակման հար-
ցում, հետևում  է  յուրաքանչյուր մասնակցի գործունեությանը և գ-
նահատում է աշակերտների աշխատանքը։  

3) Եզրափակիչ փուլ։  
Նախագծի ձևավորում, նախապտրսստում պաշտպանության։  
Ուսուցիչը օգնում է ներկայացումների ձևավորմանը, ելույթնե-

րի նախապատրաստմանը, կազմակերպում է նախագծի ներկայա-
ցում-պաշտպանությունը։  

4) Ինանագնահատման փուլ։ Աշակերտները գրում են շարադ-
րություն «Ի՞նչ տվեց ինձ նախագծի վրա աշխատանքը» թեմայով։ 
Ուսուցիչը գնահատում է աշակերտների աշխատանքը։ 

N21. դ․ Մեթոդական ցուցում։ Լուծեք հակասող ենթադրութ-
յամբ։ Ենթադրենք կա այդպիսի թիվ և այն a-ն է։ (a+1):2 թվի 
դիտարկումը հանգեցնում է հակասության։   

N110. Ցույց տվեքմ որ կամայական արտահայտության հ-
ակադիրը միակն է։  

Ցուցում։ Դիցուք a արտահայտությունը ունի b և c հակադիր-
ներ։ Այսինքն՝ a+b = 0, a+c = 0: Ցույց տանք, որ b = c: Դիդարկենք 
b+a+c արտահայտությունը։ Ունենք՝ b+a+c = b+(a+c) = b+0 = b, 
b+a+c = (b+a)+c = 0+c = c: Հետևաբար՝ b = c: Այսինքն՝ a-ի 
հակադիրը միակն է։  

N111. Ցույց տվեք, որ կամայական x, y, z արտահայտությունն-
երի համար, եթե x = y, ապա x + z = y + z: 

Ցուցում։ Դիտարկեք x = y, z = z հավասարությունները և 
օգտվեք հավասարությունների գումարման օրենքից։ 

N112 ա: Ցույց տվեք, որ կամայական a, b, c արտահայ-
տությունների համար, եթե a + c = b + c, ապա a = b: 

Ցուցում։ a + c = b + c հավասարության երկու մասերին 
գումարեք –с: 

N113 գ: Ցույց տվեք, որ կամայական a արտահայտության հ-
ամար 0 – a = -a:  

Իսկապես, որպեսզի 0 – a –ն լինի a-ի հակադիրը, պետք է այդ 
երկուսի գումարը լինի 0: Ունենք՝  

(0 – a) + a + (0 + (-a)) + a = 0 + (-a + a) = 0 + 0 = 0: 
Բ․ 0 – (0 – a) = 0 – (-a) = -(-a) = a: 
N143. Ապացուցեք, որ 1-ը միակն է։  

Ցցուցում։ Դիցուք a արտահայտությունը ունի b և c հակադար-
ձներ։ Այսինքն՝ ab = 1, ac = 1: Ցույց տանք, որ b = c: Դիդարկենք 
bac արտահայտությունը։ Ունենք՝ bac = b(ac) = b.1 = b, bac = (ba)c 
= 1.c = c: Հետևաբար՝ b = c: Այսինքն՝ a-ի հակադարձը միակն է։ 

N145. Ցույց տվեք, որ զրոյից տարբեր կամայական արտահայ-
տության հակադարձը միակն է։ 

Ցուցում։ Եթե a-ի հակադարձներ են b-ն և c-ն, ապա դիտարկ-
եք abc արտադրյալը։  

N175. Ցույց տվեք, որ x + a = b հավասարումը ունի միակ՝ x = b 
- a արմատը։  

Ցուցում։ Իսկապես, եթե β-ն այդ հավասարման արմատ է, 
ապա կունենանք β + a = b հավասորությունը, որից է; կստանանք 
β = a + b։ 

N176. Ցույց տվեք, որ x . a = b հավասարումը ունի միակ՝ x = 
b/a արմատը։  

Ցուցում։ Իսկապես, եթե β-ն այդ հավասարման արմատ է, 
ապա կունենանք β . a = b հավասարությունը β= b/a։ 

N179. բ․ b-ի ի՞նչ արժեքի դեպքում x + a + 10 = b + 7 
հավասարման արմատ է a-ի հակադիրը։  

Ցուցում։ Եթե a-ի հակադիրը տրված հավասարման արմատ է, 
ապա կունենանք                 –a + a + 10 = b + 7   հավասար-
ությունը, որտեղից էլ կստանանք b = 3:  

N180 գ: a-ի ինչպիսի՞ արժեքի դեպքում է 5-ը 2x - 3 = 4a  
հավասարման արմատ։  

Ցուցում։ Եթե 5-ը տրված հավասարման արմատ է, ապա կուն-
ենանք 7 = 4a, որտեղից կստանանք a = 7/4: 

N215. (Պապիկեան Հ., Տարերք չափաբերութեան։ Գրահաշիւ 
կամ ալճեպրա, Վենետիկ, 1875թ.): Մի թաղական իր ունեցածի 
1/100-րդ մասը կտակեց եկեղեցուն՝ վերանորոգության համար, 
դրանից 200 լիրա պակաս՝ դպրոցին, և դպրոցին թողած գումարի-
ց 200 լիրա պակաս էլ կտակեց հիվանդանոցին։ Այս պատվիրան-
ները տալուց հետո ժառանգներին մնաց ունեցվածքի 39/40 մասը։ 
Որքա՞ն լիրա էր ունեցվածքը։ 

Ցուցում։ Եթե թաղականի ունեցվածքը նշանակենք x լիրայով, 
ապա կունենանք՝  

x=x/100 + (x/100 – 200)  + (x/100 -400) կամ 200x =  
201x -120000, x = 120000: 

N216.  
Ցուցում․ 30 րոպեում եղնիկը կանցնի 6a կմ, իսկ գայլը՝ 7,2a 

կմ։ Քանի որ a-ն դրական թիվ է, ապա 7,2a-ն ավելի մեծ է, քան 
6a-ն։    

N217. 
Ցուցում․ Հանդիպելուց մեկ րոպե հետո հեծանվորդների միջև 

հեռավորությունը դառնում է x – y մետր։ Հեծանվորդները նորից կ-
հանդիպենմ եթե հեռավորությունը դառնա a մ, այսինքն՝ եթե 
tրոպե հետո են հանդիպել, ապա (x-y)t = a կամ x = a/(x-y): 

N222. (Միջառարակայական, նախագծային, խմբային․ 
քննարկում-բսնսվեճ)։ «Հանրահաշիվը կիրառական միջավայ-
րում» թեմայի ուսուցման ողջ ընթացքում սովորողների խմբերից յ-

ուրաքանչյուրը բացահայտում է հանրահաշվի կիրառությունները-
ֆիզիկայում, քիմիայում, աշխարհագրության, կենսաբանության մ-
եջ, համակարգչային գիտություններում՝ թեմայի ուսուցման վեր-
ջում «Հանրահաշվի կիրառությունները իմ սիրած առարկայում» 
թեմայով քննարկում ներկայացնելու համար։  

Ցուցումներ:  
1) Կազմակերպչական-նախապատրաստական փուլ։  
Ուսուցիչը ծանոթացնում է Գալիլեո Գալիլեյի հայտնի ասացվա-

ծքին՝ «Բնության գիրքը գրված է մաթեմատիկային լեզվով և որ-
պեսզի կարողանանք կարդալ այդ գիրքը պետք է իմանանք մա-
թեմատիկայի լեզուն»։ 

Ի՞նչ են ուսումնասիրում հետևյալ առարկաները՝   
Ֆիզիկա 
Քիմիա,  
Ինֆորմատիկա, 
Կենսաբանություն,  
Աշխարհագրություն։ 
Աշակեևտները աչքի են ընկնում ըստ նախասիրությունների։ 

Ուսուցիչը շարադրում է հարցադրումը և առաջարկում կատարել 
ընտրություն։ Յուրաքանչյուր աշակերտ ընտրում է առարկաներից 
մեկը և ստանում անվանում՝ ֆիզիկոս, քիմիկոս և այլն․ կազմվում 
են ենթախմբերը։  

Թեմայի վերնագրից արդեն պարզ են դառնում նրա նպատա-
կը և խնդիրները։ 

Ենթախմբերը կատարում են պլանի մշակում։ Յուրաքանչյուր 
ենթախումբ աշխատում է նաև դպրոցի համապատասխան առար-
կայի ուսուցչի հետ։  

Այս փուլում ուսուցիչը ցույց է տալիս oգնություն անհրաժեշտ ն-
յութերը հավաքելիս, պլանը վերջնական տեսքի բերելիս, մշակում 
է մասնակիցների գործունեության գնահատման հայտանիշներ։ 

2) Որոնողական փուլ։  
Աշակերտները հավաքում են անհրաժեշտ նյութեր՝ ակտիվոր-

են օգտագործելով համացանցը։ Համացանցային որոնումները 
հարկ է իրականացնել հայերեն, ռուսերեն և անգլերեն լեզուներով։ 
Աշակերտներին օգնում են նաև համապատասխան առարկաների 
ուսուցիչները։  Աշակերտները կատարում են նաև ձայնագրություն-
ներ իրենց բնագավառի ուսուցիչների հետ, այցելում են համալսա-
րաններ և հարցումներ անում ճանաչված մասնագետների հետ, 
հաշվի առնելով խորհուրդները՝ օգտվում են գրականությունից։ են-
թախմբերում պարբերաբար կազմակերպում են քննարկումներ, 
պատրաստվում են մեկական պաստառներ՝ իրենց հիմնական եզ-
րահանգումները ներկայացնելու համար։ 

Այս փուլում ուսուցիչը տալիս է պարբերական խորհրդատվութ-
յուն, աջակցություն նյութերի կազմակերպման և մշակման հար-
ցում, հետևում  է  յուրաքանչյուր մասնակցի գործունեությանը և գ-
նահատում է աշակերտների աշխատանքը։  

3) Եզրափակիչ փուլ։  
Նախագծի ձևավորում, նախապտրսստում պաշտպանության, 

քննարկում-բանավեճ։  

Ուսուցիչը օգնում է ներկայացումների ձևավորմանը, ելույթնե-
րի նախապատրաստմանը, կազմակերպում է նախագծի ներկայա-
ցում-պաշտպանությունը։  
2) Ինքնագնահատման փուլ։ Աշակերտները գրում են շարադրութ-

յուն «Ի՞նչ տվեց ինձ նախագծի վրա աշխատանքը» թեմայով։ 
Ուսուցիչը գնահատում է աշակերտների աշխատանքը։  

3)  
N240. 
Ցուցում։ Եթե x օր աշխատել է, ուրեմն 45 – x օր չի աշխատել, 

20x ղուրուշ պետք է ստանար և8 (45 – x) ղուրուշ տուժեր։ Կունե-
նանք՝ 20x - 8(45 – x) = 424։  

N290. 
Ցուցում։ Եթե գնացքի երկարությունը նշանակենք x մետրով, 

ապա նրա արագությունը կլինի x/15 մ/վրկ, և կունենանք՝ x + 450 = 
45.x/15 կամ 450 = 2x: 

N291. 
Ցուցում։ Եթե առաջին գնացքի երկարությունը նշանակենք x 

մետրով, ապա․  
ա դեպքում կունենանք ՝ x = (35 + 46).1/720= 81/720=9/80 

/կմ/= 900/8= 112,5 /մ/։ 
N358.  
Ցուցում։ Վարդան պապի զավակների  թիվը նշանակենք n, 

թոռների թիվը կլինի n2, ծոռների թիվը՝ n3, իսկ թոռների թոռների 
թիվը՝ n4, ընդամենը՝ n + n2 + n3 + n4: Սկսենք մեծ թվերից։  84-ը 
մեծ է 2800-ից։ Դիտարկենք 74-ը; Այն հավասար է 2401: 73 = 343: 

Այնուհետև, 72= 49: Արդյունքում կունենանք՝ 7 + 72 + 73 + 74 = 
2800: 

N363.  
Լուծում։ Իսկապես, xm-n.xn = xm-n+n = xm: Ուրեմն՝ xm:xn = xm-n: 
N364 ա․ 
Ցուցում։ Իսկապես, (xyz)n = ((xy)z)n = (xy)nzn = xnynzn: 
N366 (Նախագծային, խմբային, ՏՀՏ)։ «Բազմանդամներ» 

թեմայի ուսուցման ողջ ընթացքում սովորողների խմբերից մեկը 
բացահայտում է հանրահաշվի ուսուցման դերը ազգային, իսկ մյու-
սը՝ համամարդկային արժեքների ձևավորման գործում՝ թեմայի ու-
սուցման վերջում ներկայացնելու համար։  

1) Կազմակերպչական-նախապատրաստական փուլ։  
Ուսուցիչը ներածական ակնարկ է պատրաստում արժեքների 

մասին։ Ահա օրինակ՝  

Մեզանից յուրաքանչյուրը կարիք ունի սընվելու, հագնվելու, 
տեղաշարժվելու: Մեր այս և այլ կարիքներ մենք հոգում ենք զա-
նազան իրերի ու առարկաների միջոցով, որոնք, բավարարելով մ-
եր կարիքները, մեզ համար ունեն որոշակի արժեք: Մեզ համար 
արժեք կաերող են ունենալ ոչ միայն իրերն ու առարկաները, այլև 
առանձին մարդիկ, մեր մտքերը, հիշողությունները, զանազան գա-
ղափարներ, երևույթներ:  

 Արժեքը ինչ-որ բանի օգտակարությունն է, կարևորությունը, նշանակ-
ալից լինելը: Այն օբյեկտի այնպիսի հատկությունն է, որը բավարարում է 
սուբյեկտի պահանջմունքներն ու ցանկությունները: Սակայն օբյեկտի` ա-
ռարկայի, երևույթի առանձին հատկությունը արժեք է դառնում միայն այն 

դեպքում, երբ կա սուբյեկտը` մարդը, որը ճանաչում է այդ հատկությունը, գ-
նահատում և արժևորում է այն: Այսինքն` առարկայի, երևույթի նկատմամբ 
մարդու վերաբերմունքով, դրան տված նրա գնահատականով է որոշվում 
այդ առարկայի կամ երևույթի արժեքը:  

 Առարկային կամ երևույթին մարդու տված գնահատականը և, ուրեմն, 
նաև նրա արժեքը պայմանավորված է մի շարք հանգամանքներով: Առաջին 
հերթին, այն պայմանավորված է մարդու պահանջմունքներով. անապատում 
հայտնված և ծարավի մատնված մարդը, նախ և առաջ, ունի ջրի պահանջ և 
նրա համար ջուրը ունի ամենամեծ արժեքը: Հեռուստացույցը հնարավոր-
ություն է տալիս լսել լուրեր, դիտել կինոնկարներ, հանրամատչելի, մարզա-
կան և այլ հաղորդումներ: Յուրաքանչյուր մարդ ընտրում է այդ արժեքներից 
մեկը` կախված իր նախասիրություններից: Այսինքն՝ օբյեկտի արժեքը պայմ-
անավորված է նաև սուբյեկտի նախասիրություններով:   

 Որոշ առարկաներ կարող են արժեք ունենալ միայն առանձին 
մարդկանց համար, մյուսները` մարդկանց խմբերի, հասարակության, ազգի, 
պետության կամ ողջ մարդկության համար: Իմ պապի կյանքը և արած գ-
ործերը ուրիշներին չեն հետաքրքրի, հայոց Աշոտ Երկաթ թագավորի կյ-
անքն ու կատարած գործերը հարկ է, որ հետաքրքրեն բոլոր հայերին, իսկ 
ահա Ալեքսանդր Մակեդոնացու կյանքն ու գործը բոլորի համար են 
հետաքրքիր: Իմ պապը արժեք ունի ինձ համար, Աշոտ Երկաթ թագավորը` 
հայ ժողովրդի, իսկ Ալեքսանդր Մակեդոնացին` ողջ մարդկության համար:   

Միևնույն առարկան կամ երևույթը, դրանց առանձին հատկությունները 
կարող են տարբեր կերպ գնահատվել տարբեր մարդկանց կողմից և նրանց 
համար ունենալ տարբեր աժեք: Որևէ տարածաշրջանում մղվող պատերազ-
մն, օրինակ, տարբեր արժեք ունի նրա մասնակցի, պատերազմը մղող 
երկրների քաղաքացիների ու ղեկավարների համար, իսկ այդ տարածաշ-
րջանից հեռու գտնվող մարդկանց համար այն կարող է ընդհանրապես որևէ 
արժեք չունենալ: Ահա մի այլ, հանրահայտ օրինակ [46]: Քարագործ երեք բ-

անվորների հարցնում են, թե ինչով են նրանք զբաղված: Առաջինը 
զարմացած ասում է.  

-Չե՞ք տեսնում, քար եմ կրում: 
Երկրորդ բանվորն ասում է. 
-Չե՞ք տեսնում, ընտանիքիս համար հաց եմ վաստակում: Երրորդ 

բանվորը պատասխանում է. 
-Ես Փարիզի Աստվածամոր տաճարն եմ կառուցում: 
Այստեղ բանվորները արժևորում են միևնույն երևույթի տարբեր կողմե-

րը. առաջինը՝ աշխատանքը, երկրորդը՝ վարձատրությունը, երրորդը՝ հ-
ոգևորը, ստեղծագործությունը: 

Որպեսզի ինչ-որ բան մեզ համար արժեք ունենա, մենք պետք է նաև 
այդ արժեքը տեսնելու, իմանալու կարողությունն ունենանք: Գույնը, օրինակ, 
առարկայի կարևոր հատկություն և կարևոր արժեք է, բայց դալտոնիկի 
համար այն գոյություն չունի: Նույնպես և ձայնն է այն արձակող առարկայի 
շատ կարևոր հատկությունը, սակայն խուլ մարդը չունի այդ արժեքի 
իմացությունը և, ուրեմն, այդ կարևոր արժեքը նրա համար գոյություն չունի: 
Չինարենով հրատարակված գիրքը հազիվ թե արժեք ունենա այդ լեզուն 
չիմացող որևէ մեկի համար, թեկուզ և նրանում ամփոփված երկը գրական 
կամ պատմական մեծ արժեք ունենա: Մեկը կարող է ժամերով կանգնել ինչ-
որ նկարի առջև, որովհետև ունի նրանում ամփոփված գեղեցիկը տեսնելու 
կարողությունը, իսկ մյուսը անտարբեր անցնում է այդ նկարի կողքով, 
որովհետև չունի նման կարողություն: Առաջինի համար նկարն արժեքավոր 
է, իսկ երկրորդի համար՝ արժեք չունի: Նամականիշեր հավաքողի համար շ-
ատ մեծ արժեք ունեն հազվագյուտ նամականիշները, որոնց համար նա պա-
տրաստ է հսկայական գումարներ վճարել, իսկ դրանց արժեքը չիմացող 
մարդկանց համար դրանք որևէ արժեք չունեն: Առարկայի կամ երևույթի 
արժեքը պայմանավորված է նաև մյուսների` դրան տված գնահատականով:  

Ուսուցիչը կանգ է առնում ազգային և համամարդկային 
արժեքների վրա; 

Որպես ազգային արժեքներ առանձնացնում է լեզուն, 
մշակույթը, ազգի պատմությունը, պատմական և ներկա տարած-
քը, նշանավոր պատմական անցերը, մարդիկ և այլն։  

Որպես համամարդկային արժեքներ առանձնացվում են 
ճշմարտությունը, գեղեցիկը բարին ու արդարը և մաթեմատիկայի 
ու հանրահաշվի ուսուցումը՝ որպես այդ արժեքների ձևավորման 
միջոց;  

Աշկերտները բաժանվում են երկու խմբերի՝ ըստ նշված 
արժեքների։ Թեմայի վերնագրից արդեն պարզ են դառնում նրա 
նպատակը և խնդիրները։ 

Ենթախմբերը կատարում են պլանի մշակում։  

2) Որոնողական փուլ։  
Աշակերտները հավաքում են անհրաժեշտ նյութեր՝ ակտիվոր-

են օգտագործելով համացանցը։ Համացանցային որոնումները 
հարկ է իրականացնել հայերեն, ռուսերեն և անգլերեն լեզուներով։ 
Աշակերտներին օգնում են նաև համապատասխան առարկաների 
ուսուցիչները։  Աշակերտները կատարում են նաև ձայնագրութ-
յուններ իրենց բնագավառի ուսուցիչների հետ, այցելում են համալ-
սարաններ և հարցումներ անում ճանաչված մասնագետների հետ, 
հաշվի առնելով խորհուրդները՝ օգտվում են գրականությունից։ 
ենթախմբերում պարբերաբար կազմակերպում են քննարկումներ, 

պատրաստվում են մեկական պաստառներ՝ իրենց հիմնական 
եզրահանգումները ներկայացնելու համար։ 

Այս փուլում ուսուցիչը տալիս է պարբերական խորհրդատվութ-
յուն, աջակցություն նյութերի կազմակերպման և մշակման 
հարցում, հետևում  է  յուրաքանչյուր մասնակցի գործունեությանը 
և գնահատում է աշակերտների աշխատանքը։  

3) Եզրափակիչ փուլ։  
Նախագծի ձևավորում, նախապտրսստում պաշտպանության, 

քննարկում-բանավեճ։  
Ուսուցիչը օգնում է ներկայացումների ձևավորմանը, ելույթ-

ների նախապատրաստմանը, կազմակերպում է նախագծի ներկա-
յացում-պաշտպանությունը։  

4) Ինքնագնահատման փուլ։ Աշակերտները գրում են 
շարադրություն «Ի՞նչ տվեց ինձ նախագծի վրա աշխատանքը» 
թեմայով։ Ուսուցիչը գնահատում է աշակերտների աշխատանքը։ 

N389ա․ Եթե միանդամների գումարը միանդամ է, ապա  
ա․ դրանցից մեկը կարող է լինել զրո, մյուսը՝ կամայական կամ 
բ․ դրանք նման միանդամներ են։  
N417. Ցուցում։ Դիցուք կույտերուկ կային համապատասխանա-

բար x, y, z քանակությամբ ընկույզներ։ Նշված փոփոծոիթկոիմմ-
երը կատարելուց հետո կույտերում քնկույզների թիվը համապա-
տասխանաբար կդառնա  x/2 + z/2 + y/4 + x/8, y/2 + x/4, z’2 + y/4 + 
x/8: Ըստ պայմանի՝ x/2 + z/2 + y/4 + x/8 = 25, y/2 + x/4 = 16, z /2+ 
y/4 + x/8 = 11: Վերջին երկու հավասարումներից կստանանք z = 6: 

Առաջին և երրորդ հավասարումներից կստանանք x = 28: 
Երկրորդից էլ կստանանք  y = 18:  

N418. Գտեք սխալը: Ունենք 4 – 10 = 9 – 15, 4 – 10 + (25 / 4 ) = 
9 – 15 + (25 / 4) կամ     22 - 2.2. (5/2) + (5/2)2 = 32 - 2.3.(5/2) + (5/2)2: 
Այստեղից կստանանք ՝ (2-5/2)2 = (3-5/2)2: Հետևաբար՝ 2 - 5/2 = 3 - 
5/2 և, ուրեմն, 2 = 3: 

(2-5/2)2 = (3-5/2)2 բանաձևը ճշմարիտ է, բայց այն ստացվել է 
բացասական՝2-5/2 և դրական՝ 3-5/2 , իրար հակադիր թվերի քա-
ռակուսիների հավասարությունից, ինչից չի բխում, որ այդ 
հակադիր թվերը իրար հավասար են։ 

N480. Երբ ուղղանկյունաձև դահլիճի շարքերի թիվը ավ-
ելացրին երկուսով, իսկ յուրաքանչյուր շարքում տեղերի թիվը՝ ե-
րեքով, դահլիճում տեղերի թիվը դարձավ 77։ Քանի՞ շարք կար 
սկզբում դահլիճում, եթե դրանց թիվը ավելին էր, քան մեկ շարքում 
եղած տեղերի թիվը։ 

Ցուցում։ Եթե սկզբում դահլիճի  շարքերի թիվը նշանակենք x, 
իսկ մեկ շարքում տեղերի թիվը՝ y, ապա կունենանք (x + 2)(y + 3) = 
77: 77 = 1.77 = 7.11: Քանի որ x-ը և y-ը բնական թվեր են և x > y, 
ապա  հնարավոր է միայն x + 2 = 11, y + 3 = 7: Այսինքն՝ x = 5, y = 
4: 

N484. Մի հողամասի երկարությունը 4 մետրով ավելի էր նրա 
լայնությունից։ Նրան կից հողամասի երկարությունը հավասար էր 
առաջինի երկարությանը, իսկ լայնությունը առաջինի լայնությունից 
պակաս էր 8 մետրով։ Ինչքա՞ն էր առաջին հողամասին լայնությ-

ունը, եթե երկու հոամասերի մակերեսները միասին կազմում էին 
128 քառ․ մետր։  

Ցուցում։ Եթե առաջին հողամասի երկարությունը նշանակենք 
x-ով, ապա կունենանք՝  

x(x – 4) + x(x – 12) = 128: 2x2 – 16x = 128 կամ x2 -8x + 16 = 144, (x 
– 4)2 = 122, x – 4 = 12, x = 16: 

N531. Ցուցում։ Թվաբանական մոտեցումը։ Այս այն բացառիկ 
դեպքերից է, երբ թվաբանական մոտեցումը ավելի պարզ լուծման  
է հանգեցնում։ Իսկապես ճանապարհորդները մեկ օրում կանցնեն 
ճանապարհի համապատասխանաբար 1/10 և 1/15 մասերը 
երկուսով միասին՝ 1/10 + 1/15 կամ  1/6 մասը։ Իսկ ամբողւը 
կանցնեն 6 օրում։  

Հանրահաշվական մոտեցումը։ Եթե ճանապարհի երկարու-
թյունը նշանակենք x-ով, ապա մեկ օրում կանցնեն ճանապարհի 
համապատասխանաբար x/10 և x/15 մասերը երկուսով միասին՝ 
x/10 + x/15 կամ  x/6 մասը։ Իսկ ամբողւը կանցնեն 6 օրում։  

N534. Ցուցում։ Եթե A-ից B շարժվելիս վերելքների ճանապա-
րհը երկու անգամ երկարացնենք, ապա ավտոմեքենան ամբողջ 
նոր ճանապարհը  գնալով 50 կմ/ժամ արագությամբ կծախսի 3,5 
ժամ։ Նույն կերպ հետ գալուց վերելքների երկարությունըմեծ-
ացնենք երկու անգամ ւ դարձյալ ավտոմեքենան շարժվի 50 
կմ/ժամ արագությամբ, կծախսի 4 ժամ։ Այժմ նկատենք, որ այս 
ավելացված ճանապարհը հավասար է AB ճանապարհին, իսկ  A-
ից B գնալն ու գալը՝ այ դ ճանապարհի եռապատիկին։ Հետևաբա-

ր, եթե այդ ժաբապարհը նշանակենք x-ով, ապա կունենանք՝ 
3x/50 = 7,5 կամ x = 125 կմ։ 

N569. (Նախագծային, հետազոտական, խմբային, ՏՀՏ)։ 
«Կրճատ բազմապատկման բանաձևերը» և «Բազմություններ» 
թեմաների ուսուցման ընթացքում սովորողները բացահայտում են 
հանրահաշվի օգտակարությունը, ճարտարապետական կառույցի 
ամրությունը և գեղեցկությունը՝ թեմաների ուսուցման վերջում 
«Հանրահաշվի ճարտարապետական կառույցը» թեմայով զեկուցո-
ւմ ներկայացնելու համար։ Լրացուցիչ նյութերը՝ [38, 39]: 

Լուծումը։  
1) Կազմակերպչական-նախապատրաստական փուլ։  
Ուսուցիչը ներկայացնում է հանրահաշվի ներքին և արտաքին 

կապերի առանձին դրսևորումներ․ հանրահաշվի օբյեկտները՝ ա-
յբուբեն, արտահայտություններ, բանաձևեր, ապացուցումներ։ 
Դրանց ներքին կապը, որ այդ օբյեկտների առաջացման հիմքն է 
կազմում։ Հանրահաշվի կիրառությունները, որ արտաքին կապերն 
են արտահայտում։ Հանրահաշիվը ներկայացնում է որպես 
ճարտարապետական կառույց։ Պատմում է Մարկոս Վիթրովիուսի՝ 
ճարտարապետական կառույցին ներկայացվող երեք սկզբունք-
ների մասին․ օգտակարությունը, ամրությունը, գեղեցկությունը։ 
/Նյութը [38]/: Սկսվում են քննարկումները թեայի ընտրության 
հարցում։ Ձևավորվում են տարբեր մետեցումներ թեմայի 
ընտրության հարցում։ Առաջարկվում է ընտրել․ 

Հանրահաշվի ներքին և արտաքին կապերը 
Հանրահաշվի ճարտարապետական կառույցը։  

Հանրահաշվի ճարտարապետական կառույցը․ օգտակար-
ությունը, ամրությունը, գեղեցկությունը։ 

Կամ էլ վերջին թեման, բայց Վիթրուվիուսի հատկանիշներից 
որևէ մեկի զուգակցմամբ։ Կարծիքների արտահայտումից հետո 
կատարվում է քվեարկություն։ Ընտրվում է վերջին թեման։  

Աշակերտները որոշում են նախագծի նպատակը՝ Հանրահաշվ-
ի ճարտարապետական կառույցի օգտակարությունը, ամրությունը 
և գեղեցկությունը։ Հստակեցվում են նաև երեք հօմնական 
խնդիրները․ հանրահաշվի օգտակարության խնդիրը, հանրահաշ-
վի ճարտարապետական կառույցի ամրության խնդիրը, հանրա-
հաշվի գեղեցկության խնդիրը։ Դասարանը բաժանվում է երեք ե-
նթախմբերի՝ ըստ խնդիրների ուսումնասիրության և լուծման։ 
Ենթախմբերը ներկայացնում են իրենց պլանները, որոնց հիման վ-
րա կազմվում է նախագծի ընդհանուր պլանը։  

Ուսուցիչը օգնում է ենթախմբերին պլանների մշակման և 
դրանց իրականացման հարցում։ կատարում է գործունեության 
գնահատման հայտանիշների մշակում։ 

2) Որոնողական փուլ։  
Խմբերը տեղեկություններ և նյութեր են հավաքագրում՝ օգտ-

վելով գրականությունից /տես [38]/, օժանդակ նյութերի ձեռնարկի-
ց, համացանցից, հարցումներ են իրականացնում մասնագետների 
շրջանում։   

Մաթեմատիկայի ճարտարապետական կառույցի կամ ուղղա-
կի՝ մաթեմատիկայի օգտակարության խնիրը դիտարկելիս հիմնա-

կանը պետք է լինեն նրա կիրառությունները՝ կյանքում և գիտու-
թյան ու տեխնիկայի մեջ։  

Մաթեմատիկայի կառույցի ամրության խնդիրը դիտարկելիս կ-
արելի է այն համեմատել Բաբելոնի աշտարակի հետ։ Ինչու՞ չի 
փլվում մաթեմատիկայի շենքը։։ Այստեղ էլ հիմնականը ներառ-
արկայական կապերն են, կապերը, որոնց միջոցով հանրահաշվի 
այբուբենից ստացվում են հանրահաշվական արտահայտտ-
ությունները, որոնք էլ, կապվելով հավասարութան նշանով, 
արտահայտում են արտահայտությունների հատկությունները։  

Հանրահաշվի գեղեցկությունը արտահայտվում է և կիրառութ-
յուններում, և՛ ներքին կապերում։ Նյուտոնը ֆիզիկայի օրենքների 
հանրահաշվական արտահայտումը այնքան պարզ ու գեղեցիկ է 
նկատում, որ դրանցով պայանավորում է  Աստծո գոյությունը։ Մա-
թեմատիկան կիրառվում է երաժշտության, նկարչության, ճարտա-
րապետության, խաչքարագործության, գորգագործության և ար-
վեստի այլ բնագավառում՝ պայմանավորելով դրանցում գեղեցիկը։ 

Ուսուցիչը ծրագրի բովանդակության վերաբերյալ պարբերակ-
ան խորհրդատվություն է տալիս, նյութի կազմակերպման և մշակ-
ման հարցում աջակցություն, նախագծի նախագծման վերաբերյալ 
խորհրդատվություն, յուրաքանչյուր ուսանողի գործունեության 
հետևում, գնահատում։ 

3. Արդյունքների ներկայացման փուլ։  
Աշակերտները կատարում են նախագծի ձևավորում, նա-

խապտրսստում պաշտպանության։ Ուսուցիչը օգնում է նախագծի 
ձևավորման հարցում, նսխսպտրաստում ելույթ ունեցողներին։ 

4․ Ինքնագնահատման փուլ։ Աշակերտները գրում են շարադ-
րություն «Ի՞նչ տվեց ինձ նախագծի մեջ աշխատանքը»։ Ուսուցիչը-
կատարում է մեկնաբանություն և գնահատում։ 

607 (Հետազոտություն)։  Պարզեք, թե ինչու՞ չկա քառակուսի-
ների գումարը արտադրիչների վերածելու բանաձև։ 

Ցուցում։ Դիցուք այդպիսի բանաձև կա և այդ դեպքում x2 + 1 
քառակուսիների գումարը նույնպես կվերլուծվի արտադրիչների։ 
Կունենանք  

x2 + 1 = (ax + b)(cx + d) = acx2 + (ad + bc)x + bd,  
որտեղ a, b, c, d –ն ինչ-որ թվեր են։ Այստեղից կստանանք ac = 

bd = 1 կամ с= 1.d = 1/b:: 
Ունենք  x2 + 1 = (ax + b)(1/a x + 1/b)= x2 + x(a2 + b2)/ab + 1: 

Հետևաբար`  a2 + b2 = 0 կամ a = b = 0: 
N641. Ցուցում։ Դիցուք տղան անցել է a ճանապարհ և մնացել 

է անցնելու b ճանապարհ։ Եթե երեք անգամ շատ անցներ, կմնար 
անցնելու b – 2a ճանապարհ, քրը երկու անգամ b-ից քիչ կլիներ։ 
Այսինքն՝ b – 2a = b/2 կամ b = 2a: Դիցուք աղջիկն անցել է x 
ճանապարհ և մնացել է անցնելու y ճանապարհ։ Եթե երկու 
անգամ շատ անցներ, կմնար անցնելու y -- x ճանապարհ, որը եր-
եք անգամ y-ից քիչ կլիներ։ Այսինքն՝ y – x = y/3 կամ x = 2y: 
Այսպիսով, աղջիկը անցել է ճանապարհի երկու երրորդը, իսկ 
տղան՝ մեկ երրորդը։ Հետևաբար հեծանիվով տղան է։ 

N667. Եթե նշանակենք x-ով դասարանի միաժամանակ 
անգլերեն և գերմաներեն սովորել ցանկացողների թիվը, ապա կո-
ւնենանք՝ 31 = 21 + 18 – x կամ  x = 8: 

N671. Դիցուք A, B վերջավոր բազմությունները և նրանց 
հատումը ունեն համապատասխանաբար m, n և k տարրեր։ 
Հաշվենք նրանց միավորման տարրերի թիվը հետևյալ կերպ՝ նախ 
հաշվենք A-ի տարրերի թիվը՝ m, ապա B-ի տարրերի թիվը։ Այս 
երկրորդ բազմության տարրերը հաշվելիս մենք նրա k տարրերը, 
որոնք ընկած են նաև A-ի մեջ և արդեն հաշվել ենք, չպիտի հաշվ-
ենք։ Հետևաբար միավորման տարրերի թիվը կլինի m + n – k: 

N708 (Նախագծային, խմբային, ՏՀՏ)։ «Ֆունկցիաներ» 
թեմայի ուսուցման ողջ ընթացքում սովորողների երկու խմբերից 
յուրաքանչյուրը բացահայտում է հանրահաշվի դերը ճանաչելու և 
արժևորելու, որպես գիտելիքի և արժեք, ճանաչողության բացահ-
այտման և արժևորման  գործիք հանդես գալու հարցերում՝ թեմայի 
ուսուցման վերջում «Գիտելիքը և արժեքը հանրահաշվում» 
նախագծային աշխատանքը ներկայացնելու համար։  

«Ասա ինձ, և ես կմոռանամ. ցույց տուր ինձ, և ես կհիշեմ. 
ներգրավիր ինձ, և ես կհասկանամ»,- Կոնֆուցիուս 

 1) Կազմակերպչական-նախապատրաստական 
Ուսուցչը բացատրում է ճանարողության և արժեքի իմաստը և 

նշանակությունը։ Ճանաչողության հարցում նպատակահարմար է 
կարևորել հավաստի տեղեկությունը, ինչը բնությունը ճանաչելու, 
մարդկային գործունեությունը կազմակերպելու հիմքն է։ օրինակ՝ 
առևտուրը խանություն և այլն։ Հանրահաշիվը լեզու է, որում տեղ 
ունեն միայն ճշմարիտ դատողությունները։  Ճշմարտության 
աղբյուր են հավասարությունները, իսկ ապացությումները ճշ-
մարտության հաստատման գործիքներ են։ Այսպիսովլով 

հանրահաշիվը ճշմարտության բացահայտման, ճանաչողության  
յուրօրինակ գործիք է, առանց որի մենք չենք կարողանա ճանաչել 
մեզ շրջապատող աշխարհի կարևորագույն կողմեր, չենք 
կարողանա իրականացնել մեր կենսագրոծունեությունը։ 

Արժևորման հարցում նպատակահարմար է ցույց տալ 
հարահաշվի դերը մարդու և հասարակության կյանքում։  Նյութե-
րը՝ 

ՃԱՆԱՉՈՂԱԿԱՆ ԱՐԺԵՔՆԵՐ 

Ճանաչումը, ճանաչողությունը մեծ դեր ունի մարդու կյանքում. այն մար-
դու գոյությունը ապահովող հիմնական միջոցներից է: Այդ պատճառով ար-
ժեքները, որոնք ուղղված են ճանաչողության իրականացմանը կամ ճանա-
չողական, ճշմարտային արժեքները կարևորագույն տեղ են զբաղեցնում 
մարդու արժեքների շարքում:  

 Կարևոր ճանաչողական արժեք է գիտելիքը: Ֆ. Բեկոնն  ասում է՝ «գի-
տելիքը ուժ է»: Իսկապես, մարդը ֆիզիկական իր կառուցվածքով զիջելով 
կենդանական աշխարհի շատ ներկայացուցիչների, կարողանում է նրանց 
հաղթել շնորհիվ իր գիտելիքների:  

 Գիտելիքների մեջ պետք է առանձնացնել նրանք, որոնք հավաստի են, 
այսինքն՝ ճշմարտությունները, որոնք ունեն առանձնահատուկ ճանաչողա-
կան արժեք: Մարդու մեջ դրված է իմանալու բնական մղումը` հետաքրքրա-
սիրությունը, ինչը օգնում է նրան կողմնորոշվելու, կյանքի տարբեր իրադրո-
ւթյուններում լուծելու այնտեղ առաջացած բազմապիսի խնդիրներ: Այստեղ 
մարդը չի կարող որևէ քայլ անել առանց ճանաչողական-ճշմարտային ար-
ժեքների իմացության: Եվ այդ արժեքները` ճշմարտությունը, կեղծիքը, մոլո-
րությունը մարդու կյանքի անբաժանելի ուղեկիցներն են: Իսկ առանց հա-
վաստի տեղեկությունների, այսինքն` առանց ճշմարտությունը իմանալու, 
դժվար է պատկերացնել մարդկային որևէ ձեռնարկման հաջող իրականա-

ցում, լինի դա առօրեական, աշխատանքային, թե ընկերային կյանքի ցանկ-
ացած` թեկուզև ամենափոքր դրսևորում: Եվ պատահական չէ, որ նման ձեռ-
նարկումներից առաջ մենք նախ և առաջ ինքներս մեզ հարց ենք տալիս. 
արդյո՞ք չենք սխալվում: Չսխալվելը, սխալից խուսափելը, ճիշտը, ճշմարտո-
ւթյունը իմանալը պայմանավորված են նախ և առաջ երևույթի ճշմարտային 
արժեքը իմանալով: 

 Մեր կյանքը այսօր հագեցած է զանազան տեղեկատվություններով. 
հեռուստացույցով, համացանցով, թերթերով, ամսագրերով ու այլ միջոցնե-
րով յուրաքանչյուր պահի մենք անընդհատ ստանում ենք տեղեկություններ: 
Նման տեղեկությունների արժեքավորությունը նրանց արժանահավատու-
թյունն է, հավաստիությունը, ինչը նույնպես արտահայտվում է ճշմարտային 
արժեքով. դրանք կամ ճշմարիտ են, կամ կեղծ: 

 Ճշմարտային արժեքները ընկած են գիտության և տեխնիկայի բոլոր 
հայտնագործությունների հիմքում: Մարդիկ հսկայական ժամանակ են վատ-
նում, գլուխ են կոտրում այդ հայտնագործությունները կատարելու համար, ո-
րոնք ոչ այլ ինչ են, եթե ոչ ճշմարտությունների բացահայտումներ: Այդ 
հայտնագործությունների համակարգումը և օգտագործումը նույնպես պայ-
մանավորված են ճշմարտային արժեքներով: Կարճ` առանց ճշմարտության 
և ճշմարտային արժեքների չկա գիտություն և չկա նաև տեխնիկա: 

 Աշակերտները ուսուցչի նախապատրաստական զրույցից 
հետո քննարկում են երկու հարց՝  

ա․ Հանրահաշիվը որպես ճանարողության աղբյուր, 
բ․ Հանրահաշվի արժեքը։ 
Ուսուցչի բացատրությունից հետո և համաըեղ քննարկումների 

արդյունքում սովորողները կանգ են առնում «Գիտելիքը և արժեքը 
հանրահաշվում» վերնագրի վրա։ Որոշվում է նախագծի նպատակ-
ը՝ գիտելիքի և արժեքի փոխհարաբերության հարցը հանրահաշվի 

ուսուցման գործընթացում։ Նախագծի խմդիրներ են դառնում՝ 
«Հանրահաշվի դերը ճանաչողության մեջ» և «Հանրահաշիվւշը որ-
պես արժեք» հարցերը։ Մշակվում է գաղափարի իրականացման 
պլան, ձևավորվում են երկու ենթախմբեր՝ ըստ խնդիրների։ Ուսու-
ցիչը մշակում է նաև մասնակիցների գործունեության գնահատմա-
ն հայտանիշներ։նդիրները 

2) Որոնողական փուլ 
Աշակերտների խմբերը, իրենց խնդիրների համատեքստում՝ 

հարցումներ են անում և ձայնագրում ուսուցիչներին, մասնագետ-
ներ, որոնումներ և հավաքագրման աշխատանքներ  են կատարում 
համացանցում, Լրացուցիչ նյութերում, կարդում են գրականու-
թյուն, անդրադառնում են դասագրքի անցած բաժիններին, կա-
տարվում են քննարկումներ ենթախմբերում։  

Կատարվում են  համադրման աշխատանքներ, առաջադրվում 
է վարկածը։ Ներկայացվում են մակետը և պաստառը։ Ուսուցիչը 
հետևում է աշխատանքների ընթացքին, հսկում և գնահատում է 
աշակերտների աշխատանքը։  

3) Արդյունքների ներկայացման փուլ։  
Աշակերտները կատարում են նախագծի ձևավորում, նա-

խապտրսստում պաշտպանության։ Ուսուցիչը օգնում է նախագծի 
ձևավորման հարցում, նսխսպտրաստում ելույթ ունեցողներին։ 

4) Ինքնագնահատման փուլ։ Աշակերտները գրում են շարադ-
րություն «Ի՞նչ տվեց ինձ նախագծի մեջ աշխատանքը»։ Ուսուցիչը 
կատարում է մեկնաբանություն և գնահատում։ 

6. Հոգեկան գործընթացների ձևավորման հիմնախնդիրը։ 

 
Սովորողների հոգեկան գործընթացների ձևավորումը և զար-

գացումը հանրակրթության հիմնական նպատակներից է։ Այդ 
նպատակի իրականացման ուղղությամբ մեծ է նաև մաթեմատի-
կայի առարկայախմբի դերը։ Եվ թեև մաթեմատիկայի առարկայա-
կան չափորոշիչում հիմնականում առանձնգոցվում է մտածողու-
թյունը, սակայն մաթեմատիկայի ուսուցման գործընթացը ի զորու է 
նպաստելու նաև ընկալման, ուշադրությն, հիշողության, հույզերի, 
զգացմունքների, կամքի, երևակայության և   հոգեկան այլ երևույթ-
երի զարգացմանը։ Ներկա դասընթացում հաշվի է առնված այս ի-
րողությունը։ Խնդրի լուծմանն են ուղղված, օրինակ, [*], [*], [*] աշ-
խատանքնեը։  

Մասնավորապես, այս դասագրքի ուսուցման գործընթացում 
կարելի է զարգացնել ուշադրության կենտրոնացումը, ծավալը, 
բաշխումը, տատանումները, տեղափոխումը և այլ դրսևորումներ։ 
Ուշադրության տեսակներից՝ կամածին ուշադրությունը։ Մեծ է 
հանրահաշվի ուսուցման գործընթացի դերը հուզազգացմունքային 
որոլտի ձևավորման գործում։ Մասնավորապես, առաջադրանքնե-
րի բաժնում հատկությունների ապացուցումները կարող են հանգե-
ցնել բավարարվածության, իսկ հետաքրքրաշարժ խնդիրների լու-
ծումները՝ հետաքրքրության հույզերի առաջացմանը։ Խդիրների և 
վարժությունների լուծումը նպաստում է նաև նպատակադրման և 
նպատակի իրականացման կամային որակի զարգացմանը։ Ընդ-

հանրապես, հանրահաշվական գործունեությունը՝ հասկացություն-
ների հստակ ընկալումը, թեորեմների  դրանց ապացուցումների  
ըմբռնումը, խնդիրների և վարժությունների լուծումը նպաստում են  
հետևողականության, տոկունության և կամային այլ որակների 
զարգացմանը; 

Հանրահաշվի ուսուցման գործընթացը մեծապես առնչվում է 
սովորողի հուզազգացմունքային ոլորտի հետ։ Ուսուցման գործըն-
թացիում սովորողին կարող են ուղեկցել ինչպես բացասական, 
այնպես էլ դրական հույզերը։ Հուզմունքը, տագնապը, վախը, 
զզվանքը, զայրույթը հանրահաշվի ուսուցման գործընթացում 
հաճախակի դրսևորվող բացասական հույզեր են, որոնց պատճառ 
կարող է հանդիսանալ նաև դասագրքային նյութերի ոչ ճիշտ 
օգտագործումը։ Իսկ ընդհանրապես հանրահաշվի ուսուցման 
գործընթացը իզորու է սովորողների մոտ առաջացնել բավաարո-
ւթյուն, զարմանք, հետաքրքրություն, հիացմունք և դրական այլ 
հույզեր։ Նույն վերաբերում է նաև զգացմունքներին (մանրամաս-
ները տե՛ս [4], [9], [37], [39], [42]։ [39] աշխատանքում դուք 
կգտնեք նաև հանրահաշվի ուսուցման գործընթացում երևակայ-
ության, կամքի և հոգեկան այլ երևույթների ձևավորման վերաբեր-
յալ ծավալուն քննարկումներ։  

Գլուխ 3. ՄԵԹՈԴԱԿԱՆ ԼՐԱՑՈՒՑԻՉ ՕԳՆՈՒԹՅՈՒՆ 
ՈՒՍՈՒՑՉԻՆ 

 

1. Ուղղորդումներ և մեկնաբանություններ արբեր կարողու-
թյուններով և հակումներով սովորողներին ուսումնական 

գործընթացում ներգրավելու նպատակին ծառայող նյութերի 
կիրառման վերաբերյալ: 

Պարզաբանումներ և լուսաբանող օրինակներ տարբեր կարող-
ություններով և հակումներով սովորողներին ուսումնական գործը-
նթացում ընդգրկելու նպատակով դասագրքում ներկայացված 
նյութերի վերաբերյալ ։ 

Դասագրքում տեսական նյութի հիմնական շարադրանքը նա-
խատեսվում է տարբեր կարողություններով և հակումներով սովոր-
ողների համար։  Այստեղ ներկայացվող պնդումները և բանաձ-
ևերը հիմնականում չեն ապացուցվում։ Դրանց ապացուցումը կա-
տարվում է առաջադրանքների՝ «Վերլուծում, համադրում» 
բաժնում։ Այս բաժինը ամբողջությամբ ուղղված է հանրահաշվի 
նկատմամբ հակում ունեցող աշակերտներին։  

Մեթոդական ցուցումներ  և մեկնաբանություններ տարբեր 
կարողություններով և կրթական կարիքներով սովորողների համա-
ր դասագրքում ընդգրկված տարամակարդակ առաջադրանքների 
օգտագործման վերաբերյալ ։ 

Դասագրքի առաջադրանքները տրոհված են վեց մակար-
դակների՝ հիմքում ունենալով Բենիամին Բլումի տաքսոնոմիան։ 
Գիտելիքին, կարողությանը և կիրառմանը վերաբերող վարժութ-
յունները ուղղված են բոլոր սովորողներին։ Հասկանալուն, 
վերլուծմանը և արժեքներին վերաբերող առաջադրանքները 
ուղղված են ուժեղերին։ Դրանցում առկա են նաև տեսական 
նյութերում դիտարկվող որշ թեորեմներ կամ բանաձևեր, որոնց 
ապացուցումը կատարվում է այս փուլում՝ աշակերտների ուժերով։  

Պարզաբանումներ դասագրքում ներկայացված լրացուցիչ 
նյութերի ՝ ըստ սովորողների հետաքրքրությունների օգտագործմ-
ան հարցերի, ուսումնաօժանդակ նյութերի աղբյուրների հղումների 
վերաբերյալ  

Դասագրքում ներկայացված ուսումնաօժանդակ նյութերը 
մոտիվացիոն, հետաքրքրության առաջացման նպատակ ունեն։ 
Դրանց լրացումները և ամբողջական ներկայացումները տրվում են 
հղումների տեսքով։ Այդպիսիք են, օրինակ, նշանավոր մաթեմատ-
իկոսների կյանքից վերցրած հետաքրքրաշաժ դրվագները։ Նման 
մոտեցում է կիրառված նաև սույն ձեռնարկում, որտեղ ներառված 
են միայն բազմապիսի մեթոդական երաշխավորությունների որոշ 
հատվածներ, իսկ ամբողջական նյութերի վրա կատարվում են 
հղումներ։  

2. Մեթոդական ցուցումներ ուսուցման ընթացքի և արդյունք-
ների ստուգման և գնահատման համար նախատեսված նյութե-

րի օգտագործման վերաբերյալ 

Մեթոդական ցուցումներ ուսուցման ընթացքի և արդյունքների 
ստուգման և գնահատման համար նախատեսված նյութերի օգտա-
գործման վերաբերյալ 

Հանրահաշիվ 7-ի ծրագրին և չափորաշիչին համապատաս-
խան գնահատման ձևերն ու չափանիշները 

 
ա․ Կիրառվում են քանակական (միավորային) և ձևավորող 

(ուսուցանող) գնահատումներ: Ձևավորող գնահատումն իրակա-
նացվում է ծրագրային նյութի յուրացման մակարդակի, սովորող-
ների անհատական կարիքների, ուսումնական գործընթացի ար-
դյունավետության մասին անհրաժեշտ տեղեկատվություն ստանա-
լու նպատակով:  

Ձևավորող գնահատման ձևերն ու մեթոդները ընտրում է ուսու-
ցիչը: Գնահատման այս ձևի իրականացնելիս կարելի է օգտվել 
դասագրքի առաջադրանքների բաժնի «Ճանաչում, գիտելիք», 
«ըմբռնում, հասկացում» և «Գնահատում, արժեք» բաժիններից։  

Միավորային գնահատումն իրականացվում է որոշակի ժամա-
նակահատվածում ուսումնական նյութի որոշակի ծավալի շրջա-
նակներում սովորողների ձեռքբերումները պարզելու և պաշտո-
նապես գրանցելու նպատակով: Միավորային գնահատումը սովո-
րաբար իրականացվում է առանձին թեմատիկ միավորի ուսուցման 
և կիսամյակի վերջում: Միավորային գնահատումն իրականացվում 

է 10 միավորային սանդղակով: Գնահատման այս ձևի իրականաց-
նելիս կարելի է օգտվել դասագրքի առաջադրանքների բաժնի բո-
լոր բաժիններից։ 

բ․Չափրոշիչով նախատեսված գնահատման բաղադրիչները 
ըստ առաջադրաքների բաժինների կարելի է իրականացնել հ-
ետևյալ կերպ՝  

 
Գնահատման բաղադրիչներրը ըստ 
չափորոշիչի 

Առաջադրանքնորի բաժինը

գիտելիք և ընկալում Ճանաչում, գիտելիք, Հասկացում, 
ըմբռնում  

տեղեկույթի կիրառում Կիրառում, մոդելավորում
խնդիրների լուծում Կարողություն, հմտություն
հետազոտական հմտություններ Վերլուծում, համադրում

 
գ. Ստուգողական գրավոր առաջադրանքը պետք է պարունա-

կի վարժություններ առաջադրանքների բոլոր բաժիննեից։  
Առաջադրանքների առաջինից չորրորդ բաժինների վերաբեր-

յալ վարժությունները պետք է ունենան այն ծավալը, որն ապահով-
ում է սովորողի մինչև 8 գնահատականը։ 

Առաջադրանքների հինգերորդ և վեցերորդ բաժիններից նե-
րառվում են մեկական առաջադրանք, որոնց լուծումները գնահա-
տականին ավելացնում են մեկական միավոր։  

դ. Գրավոր աշխատանքը կարող է լինել կարճաժամկետ և եր-
կարաժամկետ։ Առաջինները ընդգրկում են մեկ-երկու պարագրա-
ֆի նյութ և տևում են 10-15 րոպե։ Դրանք ընդգրկում են միայն ա-
ռաջադրանքների առաջին չորս բաժինների վարժություններ։ Երկ-

րորդները վերաբերում են ողջ թեմային և կատարվում են ակա-
դեմիական ժամի ընթացքում։ 

 

3. Դասագրքում ստուգման նպատակով ընդգրկված հարցաշա-
րերի և սանդղակներ (ռուբրիկ)/, առաջադրանքների օգտա-

գործման վերաբերյալ պարզաբանումներ և ցուցումներ։ 

 
Դասագրքի առաջադրանքների բաժնի վարժությունները կա-

րելի է օգտագործել ստուգման նպատակով՝ ըստ նախորդ կետում 
սահմանված չափանիշների։ Օրինակները բերված են հաջորդ կե-
տում։  

Գնահատման համար կարելի է օգտագործել նաև տարբեր տե-
սակի ռուբրիկներ կամ սանդղակներ։ Օրինակը բերված է հաջորդ 
կետում։  

Ընթացիկ և ամփոփիչ գնահատումների լրացուցիչ առաջադ-
րանքներ, համանման առաջադրանքներ ինքնուրույն կազմելու վե-
րաբերյալ մեթոդական ցուցումներ։ 

Ընթացիկ գրավոր առաջադրանքները կարելի է հանձնարարել 
յուրաքանչյուր պարագրաֆից հետո։ Դրանց տևողությունը կարող 
է լինել 15-20 րոպե։ Ահա օրինակներ․  

Օրինակ 1։ Թեման՝ Հանրահաշվական արտահայտություններ։ 
Գրավոր աշխատանքը 

1. Ի՞նչ է արտահայտության թվային արժեքը 
2. Արդյո՞ք արտահայտություն է գրառումը 

x + ((1-y) + z: 
3. Վերականգնեք արտահայտության մեջ բաց թողած 

փակագծերը 
x + 40:2.a:2: 
4. Հանրահաշվի լեզվով գրառեք հայերեն նախադասությունը․ 
Իքս և իգրեկ թվերի տարբերության քառապատիկի երրորդ 

մասը։ 
Գնահատականը՝ 2 + 2 + 2 + 2 = 8: 
Օրինակ 2։ Ստուգողական աշխատանք։ Թեման՝ Հանրահաշվ-

ի լեզուն 
1. Ո՞րն է հավասարությունների փոխանցական օրենքը։ 
2. Հայոց լեզվով գրեք հանրահաշվական գրառումը․ 
x – (y – z): 
3. Արտահայտությունը գրառեք առանց փակագծերի․ 
 (x – y) – (z – t): 
4. Բացեք փակագծերը․ 
(a + b)(a – c): 
5. Գտեք հավասարման լուծումը․ 
-2,1x = -0,8: 
6. Ինչու՞ 2-ը 3-ի հակադարձը չէ։  
7. Կրճատեք կոտորակը. 
-21abc2:49a2c: 
8. Ցույց տվեք, որ երկու հաջորդական թվերի արտադրյալը 

բաժանվում է 3-ի։ 
9. a-ի ի՞նչ արժեքի դեպքում է 1-ը հավասարման արմատ. 

ax + 1 = 5: 
10. Ի՞նչ դեր է խաղում 0-ն թվաբանության մեջ և հանրա-

հաշվում։  
Գնահատականը՝ 10x1 = 10: 
Գնահատման համար կարելի է օգտագորշել նաև սանդղակ-

ներ։  
Վերլուծական սանդղակ 
Այստեղ գնահատման հայտանիշները որոշվում են ըստ գնա-

հատվող առաջադրանքի առանձին մասերի, որոնց գումարից էլ 
գոյանում է առաջադրանքի ընդհանուր գնահատականը։ Ահա օրի-
նակ։ 

 
Դասը - Բազմությունների միավորումը 

Հայտանիշը Միավ-
որը 

Հասկացությունը սահմանում է անթերի 2
Հասկացությունը սահմանում է ոչ հստակ 1
Կարողանում է բերել հասկացության թվային օրինակ 1
Կարողանում է բերել հասկացության կիրառական 

օրինակ 
1

Կարողանում է բերել հասկացության ժխտօրինակ 1
Կարողանում է համեմատություններ անել այլ հ-

ասկացությունների հետ 
Վարժություն N  

2

Անդրադառնում է հատկություններին 2

Վարժություն N

 
Վերջնարդյունքների տիրապետման ստուգմանն ուղղված 

սանդղակներ 
 

Թեման՝ Հանրահաշվի լեզուն  

Կատարի հանրահաշվական
արտահայտությունների նույնական 
ևափոխություններ՝ օգտվելով 
դրանց հավասարության հատկո-
ւթյուններից, 

 

Պարզեցրեք արտահայտությ-
ունը․ 

ա․ x – y –(-x – y), 
բ․ (x – 1)(x + 2) – (x + 1)(x -2),  
գ. 0,4z(t – 2,5)(t + 2,5) 

Հաշվի հանրահաշվական
արտահայտության թվային արժե-
քը։ 

 

Հաշվեք արտահայտության 
թվային արժեքը․ 

ա․ 3x + 0,2y – (4x – 6,8y), երբ  
x = 4, y = 5, 

բ․  2(3z – t)(4x – 2t) (z - 3):5t, 
երբ z =  

4. Տարբեր տեսակի դասերի պլանավորման նմուշօրինակներ 

 
Բերենք խառը տիպի դասի պլանավորման նմուշօրինակ 
Ամիս, ամսաթիվ՝ 
Դասարան՝ 7-րդ 
Առարկա՝ Հանրահաշիվ 
Ուսուցիչ՝ 
Դասի թեման՝ Գումարի և տարբերության քառակուսի 
Դասի նպատակը՝ 
 Ուսուցանող-ուսումնասիրել գումարի և տարբերության  ք-

առակուսու բանաձևերը և դրանց կրառությունները   
 Դաստիարակող – նպաստել սողորողների գեղագիտական 

արժեքների, արժեհամակարգի ձևավորրմանը 
 Զարգացնող-նպաստել սովորողի, հոգեկան գործ-

ընթացների, սեփական տեսակետը և դիրքորոշումը արտահայ-
տելու, հիմնավորելու և պաշտպանելու  կարողության զարգա-
ցմանը 

Ակնկալվող արդյունքները՝ 
 Ակադեմիական-սովորողները կկարողանան․ 
ա․Վերարտադրել գումարի և տարբերության քառակուսու բ-

անաձևերը, 
բ․ Բացատրել այդ բանաձևերի դուրսբերումը 
գ․Օգտագործել գումարի և տարբերության քառակուսու բանա-

ձևերը արտահայտությունները պարզեցնելիս, թվային արտահա-
յտության արժեքը առավել հարմար եղանակով հաշվելիս և այլն։ 

դ․Հանրահաշվի նկատմամբ հակում ունեցող սովորողները 
կկարողանան մեկնաբանել (𝑎 + 𝑏) = 𝑎 + 2𝑎𝑏 + 𝑏 , 𝑎 > 0, 𝑏 > 0 և (𝑎 −  𝑏) = 𝑎  −  2𝑎𝑏 + 𝑏 , 𝑎 > 0, 𝑏 > 0, 𝑎 > 𝑏 բանաձևերի 
երկրաչափական իմաստը,  

 Սոցիալ-արժեքային – սովորողները կկարողանան․ 
ա․ Գնահատել ուսուցանվող բանաձևերի գեղագիտական գր-

ավչությունը՝ ելնելով նրաբց գրառման տեսքից և կիրառելիո-
ւթյունից; 

բ․ Հիմնավորել ու պաշտպանել սեփական տեսակետը։ 
Գնահատում՝ Բացահայտել, թե ստորև նկարագրված մակար-

դակներից որի՞ն է հասել աշակերտը, 
ա․ Գիտե կամ կարող է վերարտադրել գումարի և տարերութ-

յան քառակուսու բանաձևերը 
բ․ Ըմբռնել է գումարի և տարբերության քառակուսու բանաձ-

ևերը, հայտնում է տեսակետ, սակայն դժվարանում է հիմնավորել։ 
գ․ Կիրառում է գումարի և տարբերության քառակուսու 

բանաձևերը ոչ բարդ առաջադրանքներում, հայտնում է տեսակետ 
և հիմնավորում։ 

դ․ Կիրառում է գումարի և տարբերության քառակուսու բա-
նաձևերը բարդ և դժվարին առաջադրանքներում, հայտնում է տե-
սակետ, հիմնավորում և պաշտպանում այն։ 

Դասավանդման մեթոդը՝ Ուսուցման ընթացքում հիմնակա-
նում կիրառվում են հարց ու պատասխանի, քննարկման, պրոբ-
լեմային և այլ ակտիվ մեթոդներ։ 

Անհրաժեշտ պարագաները և ուսումնական նյութերը՝  
ա․ Տետր, գրենական պիտույքներ, գրատախտակ, գունավոր 

կավիճներ կամ մարկերներ։  
բ․ Դասագիրք։ 
Դասի տևողությունը՝ 45 րոպե։ 
Դասի ընթացքի նկարագրություն՝ 
 Կազմակերպչական հարցեր։ (1-2 րոպե) 
 Խթանման փուլ։ (4-5 րոպե)  
Մտագրոհ՝ 
1․ «Ձեր կարծիքով, ինչ պետք է ուսումնասիրենք կրճատ 

բազմապատկման բանաձեր» թեմայի շրջանակներում։»  
2․ «Ինչո՞ւ են այդ բանաձևերը անվանվել կրճատ։» 
 
 Իմաստի ընկալման փուլ։ (30-32 րոպե) 
Ուսուցիչ-հանձնարարում է աշակերտներին կիրառելով 

աստիճանի սահմանման և երկանդամների արտադրյալի վերաբե-
րյալ իրենց գիտելիքները (𝑎 + 𝑏)  և (𝑎 −  𝑏)  արտահայտու-
թյունները ներկայացնել հանրահաշվական գումարի տեսքով։  

Աշակերտ-կիրառելով վերոնշյալ գիտելիքները` դուրս են բերու-
մ գումարի և տարբերության քառակուսու բանաձևերը, ապա փո-
րձում են ձևակերպել դրանք։ 

Ուսուցիչ-հանձնարարում է աշակերտներին կատարել համա-
պատասխան առաջադրանքները՝ դասագիրք էջ …։ 

Աշակերտ-կիրառելով գումարի և տարբերության քառակուսու 
բանաձևերը կատարում են արտահայտությունների պարզեցումնե-

ր, լուծում են հավասարումներ, հաշվում են թվային արտահա-
յտությունների արժեքներ։ Ուսուցչի ուղղորդմամբ ուսումնասրում 
են  (𝑎 + 𝑏) = 𝑎 + 2𝑎𝑏 + 𝑏 , 𝑎 > 0, 𝑏 > 0 և (𝑎 −  𝑏) = 𝑎  −  2𝑎𝑏 +𝑏 , 𝑎 > 0, 𝑏 > 0, 𝑎 > 𝑏 բանաձևերի երկրաչափական իմաստը։  

 
 Կշռադատման փուլ։ (3 րոպե) 
Քննարկում։ 
1․ Նշել մի բան, որ զարմանք առաջացրեց ձեր մոտ։ 
2․ Նշել մի բան, որ դժվարացել եք ընկալել։ 
3․ Նշել մի բան, որ ինքներդ կցանկանայիք բացատրել 

մյուսներին։ 
 
 Գնահատում։ (2 րոպե) 
 Տնային աշխատանքի հանձնարարում։ (1 րոպե) 
Դասագիրք- էջ … առաջադրանքներ ․․․․․․․․․․ 

Ուսուցչի գործունեությանը նպաստող լրացուցիչ 
նյութեր և  երաշխավորելի տեղեկատվական 

